
 (Qaybta 2aad) 

 
Qormadii Isla cinwaankan wadatay,waxaa aynu ku 

xusnay,dhaliilo waalidiinta iyo barayaasha Soomaaliyeed iyo 

sida ay in badani sabab ugu noqdeen saluugyada iyo qiimaha 

ubadka lagu barbaariyo.Ballan qaadka badi waalidku uma fuliyo 

carruurta,Beentana iyaga ayaaba u bilaaba,Ka dibna cunuggu 

markiisa ayuu beenta ugu dhaqmaa. Cadaawadda asxaabta 

ubadka ama deriskaba innaga ayaa ku xanbaarna dhasheenna. 

Haddii khilaaf ama DIrir ay dhex marto asaaggooda,badi 

waalidku siiba Hooyooyinku garta ama xaqa ma hubsadaan ee 

si indho la'aan ah ayay dhashooda ula saftaan,taasina marar 

badan ayay keentaa colaad iyo gacan- ka-hadal dhex marta dad 

gacal iyo derisba ah .Caddaalad kuma maamulno xitaa 

ubadkeenna dhexdooda,waxaana dhacda in LAHAANSHAHA 

aynaan xaq ugu garsoorin ciyaalka aynu dhalnay laftooda        

Xaqiiq weeye in dadaalka ugu badan aynu ubadkeenna ugu 

hurno xagga cuntada,labbiska iyo Hoyga,balse inaynu dhisno 

caqliqooda oo aynu si raxmad leh ugu sheekaynno,Kuna 

tababarno wanaagga iyo samirka way Yar tahay. DHaliiluhu 

Waxay Soo hoos gelayaan Wanaag ama xumaan,oo ay habboon 

tahay in samaanta aynu ku korinno Carruurta. Afxumada iyo 

Cayda xitaa waalidka iyo xigtada ayaa sababteeda badan leh. 

Intaasi waa Arar iyo is Xusuusin sida gurracan ee aynu marin 

habaabinta ugu qasabno dhasheenna. 

dilka,canaanta,habaarka,yasidda,qaylada iyo qallooca badi 

dadka waaweyn ayay Ka timaaddaa. Taas macnaheedu ma aha 

in waalidka oo idil ay dhaliilahan Ka siman yihiin, wayna jiraan 

Waalid badan oo tubta toosan iyo Wanaagga ku Layliya 

carruurtooda . Xagga Lahaanshaha,Dulqaadka iyo Himilo ku 

beeridda ubadku waa mid aad muhim u ah,Kolka ay koraanna 

waxa ay ku dhaqmayaan kolba waxa la geliyo ee waalidka iyo 

macallimiintu ku tababaraan. quraanka oo ah Qawlkii Ilaahay 

Aadmiga u soo dejiyey,kaas oo ah mid wax walba Rabbi inoogu 

caddeeyey ayaa ah Isha keliya ee aynu ugu tubban karno ku 

dhaqan iyo hagaagsanaanta oo dhan. Nasiib wanaag qarniyo 

badan ayaynu soo ahayn Muslimiin, haddana nasiib darro 

ubadkeenna uguma darno fahamkiisa iyo Barashada macnaha 

 

Nabaddu waa wax qaali ah oo dadka oo dhammi uu u baahan yahay; 
gaar ahaan meelaha ay colaaduhu ka jiraan ayaa loogu baahi badan 
yahay; sidaas darteed, waxaan halkaan ku soo qaadan doonnaa 
tusaalooyin ay maahmaahyo ku jiraan oo tilmaamaya qiimaha ay 
nabaddu leedahay; waxaana ka mid ah:- 
 
 Nabaddu waxay keentaa Xasilooni iyo kala dambeyn 
o “Nabad la`aan lama ledo” 

 Nabaddu waxay keentaa hurdo iyo Negi 
o “Rag gogoshii waa Nabad” 

 Nabaddu waxay keentaa Guur iyo Koror 
o “Ardaa Nabadeed ayaa aroosyo leh” 

 Nabaddu waxay keentaa Isdhaxgal iyo Bulsheyn 
o Nabad ayaa Shaah iyo Sheeko leh” 

 Nabaddu waxay keentaa dhadhan iyo dhereg. 
o “Nabad baa Caano Macaan.” 

 Nabaddu waxay keentaa ilo dhaqaale oo irmaan 
o “Nabad baa Naas la Nuugo leh” 

 Nabaddu waxay keentaa asbaabaha nolosha oo dhan 
o “Nabad la`aan waa nolol la`aan.” 

 Nabaddu waxay keentaa inay dadka soo jiidato oo ay soo 
raadsadaan 
o “Nabada waa lagu hirtaa, Colaadna waa laga haajiraa 

 Nabaddu waxay keentaa taran iyo badasho 
o “Nabad wiil baa ku dhasha, colaadna wiil baa ku dhinta.” 

 Nabaddu waxay keentaa jiritaan ummadeed 
o “Nabada waa lagu Tarmaa, colaadna waa lagu tirmaa.” 

 Nabaddu waxay keentaa Cayil iyo Caafimaad 
o “Nabadu waa dheef lagu Naaxo, ninkii dhug lahaase og.” 

 Nabaddu waxay keentaa ama u dhigantaa hodanimo iyo 
maal.” 
o “Nabadu waa Hanti.” 

 Nabaddu waxay keentaa ama noqotaa jiscin iyo jidmar 
o “Nabadu waa sahaydaada ood suxulada ku sidato” 

 Nabaddu waxay keentaa habsami maamul iyo kala dambeyn 
o “Reer Nabad ah looma talin waayo.” 

 Nabaddu waxay keentaa kaafin, haba yaraatee 
o “Nabad aad nin ka hayso, iyo naq waxaro ka cabbaanba 

lama yareysto. 
 Nabaddu waxay keentaa qab iyo falaad 
o “Adoo nabad la bala waara, Belooy kaalay lama 

yiraahdo.” 

SHIRKA WADATASHIGA ILAALINTADHAQANKA SOOMAALIDA 
 

3-dii ilaa 4-tii Bishii Nofeembar 2021 ayaa waxaa Xarunta 
Akademiyada Cilmiga, Fanka iyo Suugaanta lagu qabtay 
shir Heer Wasiirro ah oo ku saabsanaa sidii loo hirgelin 
lahaa Heshiiskii UNESCO 1972-kii. kaas oo ka hadlayey 
sidii loo ilaalin lahaa Dhaqanka noocyadiisa kala duwan, 
isla markaana loo dhisi lahaa Guddi heer qaran ah oo ka 
shaqeeya Arrimaha Dhaqanka iyo Hiddaha Soomaalida.  

Kitaabka. Waayeelka laftiisa ayaan badiyaa Aqoon macnuhu ha 

danbeeyee xitaa Akhriskiisa. Nuurka haga dadka oo dhan waxa 

weeye quraanku, waxaana ku idil sheekooyin wixii horteen soo 

dhacay,xukunka iyo ku dhaqanka nolosheenna iyo xogaha inoo 

danbeeya iyo nolosha aakhiro ee Ina wada sugaysa. Jahawareer 

iyo welwel lagama bixi karo haddii aynu garan weyno xaqiiqda 

danteenna,taas oo ku xidhan Ilaaheen keligiis. meelba Kuma 

laha quraanka iyo cilmigiisu nolosha Soomaalida reer magaalka 

ah. Waana taas sababta aynu u heli weynney hoggaamin iyo 

dhaqan xasilloon oo farxad iyo naxariis badan. Dawladihii 

dalkeenna u kala danbeeyey 1960kii iyo Ilaa maanta ma jirto 

mid keliya oo u hiilisay Kitaabka,xitaa hal dugsi quraan ama 

Masaajid xukuumad inoo dhistay. Waxa isaguna yaab iyo 

saluugba leh, manhajyo gudhan oo dugsiyadeenna iyo 

Jaamacadaheenna. Casharo afka uun wax loogu sheego oo AAN 

wadan farsamo iyo sanco dhab ah ayaa aynu waqti aad u dheer 

kaga luminnaa ardaydeenna. Xaqiiqdu waxay tahay in 

hannaanka tacliinteennu uu yahay' ku dayasho iyo dhaxalkii 

gumeysiga. Ilmaha waxaynu ugu dadaalnaa barashada Af 

Ingiriisida,Kombuyuutarka iyo Aqoon afeed aan waxtar u 

lahayn ardayda balse dhawr iyo toban sano aynu ku daawanno, 

hanti iyo han weynna aynu ku luminno.Tan macnaheedu ma 

aha  in si qaldan loo fahmo ama maagid dalal shisheeye,balse 

waa arrin weyn oo ku saabsan inaynu helno cilmi dheef leh oo 

tayada nolosheenna wax ku kordhiya. khayraadka Ilaahay uu 

dalkeenna ku mannaystay ee noocyada badan ma aynu barno 

ubadkeenna. Fsrsamada gacanta iyo Warshadaynta geyiga ayaa 

ah talo dheef leh oo aan cidina dafiri Karin. Kobcinta maanka 

bulshada oo idil ayaa ah Xil saaran culimada iyo madaxda 

Dawladda,taas oo aynu u Heli karno tixraacyo iyo tadab wax ku 

ool ah si isbeddel iyo horumar aynu ku higsan karno. 

Maandhiska xitaa waayeelkeenna ayaa u baahi qaba,si aynu 

uga guurno Nolosha Buuqa iyo KHayaaliga ah oo aynu ugu 

himilloonno Aqoon anfac leh iyo dhaqan suubban oo ku 

salaysan xaqiiqo iyo Wanaag .Qabyaaladda oo iyadu ka 

geddisan Qabiilka,waxyaabaha dhiirrigeliya waxaa ugu badan 

Jahliga iyo Saboolnimada. Dal Barwaaqo iyo dad Ka baahan 

inaynu nahay waa aynu wada ogsoonnahay. Cibaadadu 

iskeedaba waa Amarka Ilaahay oo dhammaantiis lagu dhaqmo. 

Waa yaabe qofna ma sheegan Karo wax aanu aqoonba u 

lahayn. Tusaale ahaan haddii aan sheegto inaan ahay digtoor 

yaqaan qalliinka indhaha,iyadoo aanan wax fikrad ahba Ka 

haysan sida indhaha loo qalo. Markaan sheegto inaan muslim 

ahay hase yeeshee aanan waxba Ka aqoonnin quraanka iyo 

macnihiisa saw arrin yaab leh ma aha?! 

Ilaah waxyaabo ayuu inoogu bishaaraynayaa waxyaabona wuu 

inooga digayaa,raadadkii ummadihii hore ayuu waano ahaan 

inoo tusaalaynayaa,dhaqanka suubban ee qoyska iyo bulshada 

ayuu inoo bayaaminayaa,wax walbana Kitaabka ayuu inoogu 

faahfaahiyey. Yaab Cusub ayaa ah in qofkii soo hadal qaada in 

naxariista iyo nimcooyinka Alle ee quraanka ay danaheennu ku 

jiraan,waxaaba lagu cunsurinayaa in uu Argagixiso yahay'!!!.  

ciddii si qaldan diinta u adeegsata ma aha in looga cararo Xaqii 

rabbi.Xumaantu dadkeeda ayay ku eg tahay,laakiinse wanaagga 

diinteenna cid qaldan uma aqoonsan karno.Maandhisku waa 

Himilo horumarka adduunka iyo Abaalgudka Aakhiroba aynu 

ugu guulaysan karno. 

 

W.Q.Cismaan Cabdin uur Xaashi 

 

Geedku waxa uu ahaan jiray goob garsoor(maxkamad) marna waxa uu ahaa 

gole wadatashi. In garta lagu naqo geed weyn oo hadhac ah hoostiisu, waxa ay 

ka mid ahayd hab-maamuuska garta gaarka u ah iyo tiirarka udub-dhexaadka u 

ah ee aan la hilmaami jirin. Si fiican ayaa loo gogli jiray, looguna astayn jiray 

xeerbeegtida iyo garramayaasha labadaba, waayo inta badan garta fadhi  ayaa 

lagu naqi jiray, ee taagnida iyo kadaloobku  sax ma ahayn in lagu naqo. Sida 

badanna geedka garta cidna lagama celin jirin oo waxa uu ahaa madal furan oo 

ay dhagaysigeeda dadku ka qaybgli karaan. Geedka waxa ka garniqi jirray xidaar 

xeer aqoon ah, oo xirib iyo xilkasnimo lagu majeerto, xurmana ku dhex leh 

golayaasha lagu galgaal-bixiyo doodaha bulshada ka dhex aloosan.Anshaxa iyo 

asluubku waxa uu ahaa in aan hadalka la iska dhabqin, oo jaafaajiriqana laga 

yareeyo geedka garta. Haddii qof hadal wadana aan laga hororsan ama laga dhex 

galin, oo waxa lagu maahmaahi jiray “ hilbo ayaa la wadaagaa hadalse lama 

wadaago”. Kolka ay labada qof ee garramayaa hadlayaan waxa hadalka ka guri 

jiray nin loo yaqaannay “wargure”. Warguruhu waxa uu adeegsanayaa 

erayo koobkooban oo muujinaya dhugasho iyo dhegraaricin. Marka la joogto 

garta iyo geedka, ragga waxa loo qaybin jiray afar: 

1. Nin kasa oo kara 

2. Nin kasa oon Karin 

3. Nimaan kasin oo kara 

4. Nimaan kasin oon Karin. 

Haddaba, maadaama oo la yidhaa  xeerbeegtidu waa carrab eegato, oo looga 

jeedo erayga qofka afkiisa ka soo baxa ayuun bay wax ku xukuntaa, waxa u 

furnayd in uu qareen samayasto, haddii labada qof ee garramaya midkood yahay 

afgarooc aan lahayn aftahannimo uu ku caddeeyo gartiisa., waxaana lagu odhan 

jiray “ ma nin baad igamanaysaa mise adiga ayaa hadlaaya”? xeerbeegtida garta 

naqdaa labo midkood uun bay noqon jireen, samo-talis ama hadimo-talis. Si 

aanay haddaba hadimo-talis u noqon, waxa jirta maahmaah ay ku ducaystaan 

xeerbeegtidu  oo ah “Eebbaw aqoondarro ha nagu cadaabin, eexna 

hanagaga tegin”. Si aanay gartu u qalloocan waxa xeerbeegtida lagu xulan jiray 

xaajo aqoonnimo iyo maskax furnaan. Middaas ayaanay ku baxday murtida 

caanka ah ee odhanaysa “ waayeel lama xulee waxgarad hala xulo”. Sida uu 

qoraaga Axmed Sh.Cali Axmed(Buraale) ku sheegay buggiisa “Xeerkii 

Soomaalidii hore”, nin la odhan jiray Xasan Cawl oo ahaa Soomaali noolaa labo 

qarni ka hor, ayaa isaga oo 10 jir ah yimid geed gar lagu hayo. Geedkii ayaa uu 

dusha sare uga baxay, markii labadii dhinac ee garramayay hadleen, ee la damcay 

in xaajada waayeel loo saaro, ayaa uu dusha geedka ka soo yidhi murtidan caan 

baxday ee ah “waayeel ha xulina ee waxgarad xula”. Halkii ayaana isagiina lagu 

daray guddidii garta ka garsooraysay, dooddiina ku idlaatay.gabyaagii weynaa 

ee Cali Jaamac Haabiil, oo nin xidaar ah oo ay saaxiibbo ahaayeen geeridiisa 

loo sheegay, ayaa meerisyadan gabayga ah ee soo socda ku tilmaamay sida uu 

saaxiibkii u ahaa nin waxgarad ah oo garaha murga maarayn yaqaannay. Waxa 

uu yidhi; 

 Gar adkaatay xaajada gurracan guurti kala maagtay 

 Haddii geedka la isugu tago golaha waayeelka 

 Nin waliba haddii uu gees damcoo giijo madaxiisa 

 Gaaggaabayaa iyo isagu gees u hadalyaaba 

 Guddoonkii lawada raaci jiray gocanayaa mooyi. 

Golaha xeerbeegtidu kuma  go’aan qaadan jirin war hal dhinac ah oo loo 

sheego.  tusaale, haddii nin raacshe(mudduci)ahi dacwad golaha keeno, go’aan 

lama gaadhi jirin illaa reebihii(muddaacalaygii) isna warkiisa la helo oo la 

dhegaysto. Sidaas waxa ay u yeeli jireen si ay uga fogaadaan gaboodfal ka dhasha 

degdega, oo waxa ay ku maahmaahi jireen “ laab la kac lurbaa ka dhasha”.                                                                            

Hab-bilawga garta:“Hoosba hadalkiis lehe”, odhaah-goleedka gartu waxa uu 

ahaa mid habaysan oo kala hormaysan. Tusaale ahaan, garta labo ruux u 

dhaxaysaa waxa ay mari jirtay afar marxaladood oo kala ah; 

1. duco 

2. didiif 

3. dacwi iyo 

4. malluug. 

Ducadu: waa Alle-bari iyo tuugmo muujinaysa Eebbe u hoggaansanaan iyo 

summad islaamnimo. Garta inta aan muddicigu bilaabin, inta badan duco 

afsoomaali ah ayaa laga hormarin jiray oo lagu ibofuri jiray. 

Didiiftu: waa afeef hordhac ah oo laga ararto arrimo soo fool leh, si aan hadhaw 

la is kula afgaran waayin. Didiifta waxa tusaale fiican u ah, sheekada uu 

Cabdisalaan Caaradhuub ku qoray buuggiisa “Garta dhaqanka iyo xeerarka 

Soomaalida”, ee khusaysa nin la odhan jiray Axmed Koorjaan, oo ay nin kale  

geenyo isku qabsadeen. 

Ninkii iyo Axmed Koorjaan markii ay garramayeen ayaa uu Axmed ku afeeftay 

“aniga gartayda saddex nin makhraati uma galaan: nacfi-jiid, naas-jiid iyo lug-

jiid”.  Nacfi-jiid waa ninka wax la siiyo. Naas-jiid, waa ninka abtiga loo yahay 

ee inantu dhashay. Lugjiidna waa ninka seeddiga ama sodogga loo yahay ee 

reerka inan ka qaba.                                           Dacwigu: waa ubucda doodda, 

waana halka lagu mullaax-diiro hadallada dacwiga ah, laguna axalo-cunsiiyo 

caddaymaha loo cuskanayo oo idil.                       

Malluugtu: mar walba ma timaaddo. Waayo waa bidaal(tuhmo), oo waxa 

ay timaaddaa uun haddii uu jiro shaki uu muddicigu ka qabo muddaacalayga, in 

uu la maaggan yahay dagaal ama waxyeello kale oo gaadmo ah. Sidaasna uu uga 

rabo tuhmo-saar.                                    Noocyada eedaha:marka laga hadlayo 

waxyaabaha gari ka iman jirtay ama la isku qabsan jiray waxaa loo qaybiyaa laba. 

1. dhiig iyo 

2. dhaqan.  

Dhiigga ayaa usii kala bixi jiray diyo(qudh) iyo dakhar(qoon). mid walibana 

waxa uu sii noqon jiray kas ama kama’. Midkuu noqdo ayaa waxa uu sii noqon 

jiray mooro(gefka aad leedahay ama qof qoyskaaga ahi leeyahay) 

ama magan(gefka loo geysto qof aad adigu magan galisay). 

Dhaqanku: waxa uu ahaa xilo ama xoolo. Xooluhu waxa ay noqon 

jireen bar(xoolo nool) ama beer. Midka uu labadaas yahay ayaa waxa uu ahaan 

jiray magan ama mooro. 

Gartu dhiig iyo dhaqan midkii ay dooni ha noqotee, kolka la furdaaminayo ee 

la furfurayo, waxa ay noqon jirtay laba mid uun 

1. Ugub: oo ah in ay tahay mid cusub oo aan xeer hore ka oollin. 

2. Ab-lagasoo-gaar: ama karinley, oo ah mid hore xeer looga yeeshay 

oo aan ku cusbayn xeerbeegtida. 

Noocyada garta: 

Laba nooc midkood ayaa gartu  intabadan noqon jirtay, oo kala ah; 

 Gar maslaxo 

 Gar cadaawo 

Gar maslaxo: oo sidoo kale loo yaqaannay gar sokeeye. Waa garta dhex marta 

laba qof/qolo oo aan kala fogayn, cadaawad horena aysan ka dhaxayn. Garta 

noocan ahi maslaxaad iyo gacanqaad ayaa ay ku gebogaboobi jirtay, iyada oo la 

raacayo maahmaahda soomaaliyeed ee ah “ hadal xigaal iyo hilib idaadba 

qabawgaa lagaga dhergaa”. Sida badanna gartani ma aha mid labada dhinac 

midna wax ku waayo, oo waxa jirta murti tidhaahda “gar maslaxo cidna ma 

qadiso”. 

Gar cadaawo: oo sidoo kalena  loo yaqaannay “jilibcarro”. Waa garta u 

dhaxaysa laba qof/qolo oo aan heshiis hore ka dhaxaynin, hoos-katuurro iyo 

harraatiyo horena isku ogaa. Jilibcarradu waa garta ugu qallafsan ee aan lagu kala 

kicin ilaa meel la saaro, waxa aanay ku binaysan tahay maahmaahda 

Soomaaliyeed ee tidhaahda “xoolahaagu xero ha kuugu jireen ama xeer ha 

kuugu maqnaadaan”, iyo midda kale ee tidhaahda.  Jilibcarradu ma aha gar cid 

waliba niqi karto, ee ragga foolaadka ah uun baa ka dabbaasha. Qaryaan 

Cabdillaahi Macallin Dhoodaan, oo ku baanay in uu yahay buuni weyn oo wax 

uga baxsan yihiin sida loo bisleeyo jilibcarada ayaa ku gabyay: 

 Kanbalkay lahayd jilibcarro iyo meel kabdhoodka ahe 

 Garta keedii kaabiga la galay ee lagu kawaanleeyay 

 Kiskisaha middaa lagu xakabay kadinna loo diiday 

 Kolkaan maalmo koolkoolliyay dib u kadlaysaaye 

 Kaddibkaan ka kaaftoon lahayn yaa kasbaday mooyi. 

Garta waxa caddaymo u noqon jiray laba wax mid uun;  markhaati ama 

millad. Markhaatiga aalaaba waxa lahaa muddiciga. Milladdana sida badan waxa 

lahaa mudaacalayga. Milladdu maadaama oo ay dhaar tahay laguma degdegi 

jirin, si fududna looguma dhici jirin, oo soomaalidu waxa ay ku maahmaahdaa “ 

tolkaa dhiig waa loo soo duwaa, dhaar se looma soo duwo”. 

Garta marka la dhegaysto, guddi tiro kooban ah ayaa loo xuli jiray iyagaana 

soo go’aamin jiray, mana ay raagi jirin oo waxa ay ku dhaqmi jireen 

maahmaahda tidhaahda “ guddi raagtay ama hal meesha ku jiray ayey ka 

saaraysaa, ama hal aan ku jirin ayey ku soo daraysaa”. Go’aanka guddidu 

labo midkood ayuun buu noqdaa markaas, oo ah; gar caddaaladeed ama gar eexo. 

Haddii kolkaas garramayaasha midkood uu saluugo go’aanka guddida, waxa u 

furnayd in uu racfaan ka qaato, isaga oo geed kale tegeya oo mar kale gartiisa 

sheeganaya. Waxa se samaha iyo milguhu ahaa in la guddoonto go’aanka 

guddida iyada oo la raacayo murtida odhnaysa “ gar dabadeed gunuunuc ayaan 

nacay”. 

Labada qof ee garrama laftooda waa in aanu midkoodna ahayn gardiid, ee uu mid 

waliba yahay nin fahamsan murtida  qotada dheer ee odhanaysa “ gari laba nin 

kama wada qosliso” iyo maahmaahda Soomaaliyeed ee ah “ nimaan 

garow barani gar ma baran”. Abwaan Faarax Nuur ayaa ku geeraaray; 

 Rag hadduu garramaayo 

 mid uun bay ku go’daaye 

 gef wixii noqon dooniyo 

 aan gedaafaha reebo. 

Waxa aan la hilmaami Karin in milgaha iyo maamuuska sare ee hannaanka garta 

dhaqan ee Soomaalidu lahaa, ay qeybta ugu mudan uguna ballaadhan salka 

ku haysay shareecada Islaamka, oo asal u ahayd badiba xeerarka garta ee ku 

saabsan, qoomaha, diyada, guurka, furriinka iyo dhaxalka. 

Gebogebadii, maanta waxbadan oo dhaqankeennii suubbanaa ka mid ah 

ayaa tasoobay, iyada oo ay is kugu darmeen daryeel la’aan xagga dhaqanka ah 

iyo daryeel la’aan qoraaleed. Meelaha ugu mudan ee u baahan in daraasad dheer 

iyo kayd qoraal laga sameeyana waxa ugu horreeya mawduuca garta iyo 

garsoorka 

W/Q Axmed Cabdi Axmed 

Tan iyo aamanuu, iyo markii ifkan la taagay udbo li’i, aadanuhu dirir-

u-joog buu ahaa. Meel uu joogaba, ina Aadan, salabkujoog buu wada 

ahaa oo, har iyo habeen, gobannima-u-dirir buu ahaa. In uu noolaado 

oo weliba gobannimo ku naaloodo ayaa uu dhab ahaan u jeclaa. 

Markaas buu inta wax kasta oo kale iska hilmaamay buu si 

kamadanbays ah u qaayibay: u halgamista xor ahaanshiyihiisa. In kasta 

oo ay dadaalladaas raggu, badi, ku go’i jireen, haddana dumarku ka ma 

ay marnayn oo shidaal bay ahaayeen; li’idoodna Soomaalidu goobo 

badan bay faro marnaan iyo rag badan oo darka Aakhiraad ku biiray ka 

la soo noqon lahaayeen.  

Haddaba, Soomaalida oo ummadahaas ka mid ah ayaa aynu isla eegi 

doonnaa halgankeeda xorriyadeed iyo hubkii ay ku dagaal gali jirtay 

qayb ka mid ah. 

Waa waax danbeedkii qarnigii 19aad ee tegey. Arladu waa nabdoon 

tahay oo saancadde iyo saanmadoobe toona cag ma soo dhigin. Sabadu 

waa barwaaqo oo dhowaanahan abaari ka ma ay kicin. Dadku waa 

dareen la’ yahay. Dhulku taysihii dhowaa buu biyo badan ka hirqaday. 

Meel walba oo godan baa gu’gii dhowaa buuxiyay. Balliyada iyo 

waraha, haraha iyo jidhaamaha, intaba, rah baa ka “jiiq” leh, lo’ baa ka 

dinaahiyaysa oo wegenno fardo ah baa ka dananaya. Hootanuugyadu 

harqoodaalka aqallada ayay, inta dhergeen, ku nasanayaan. Roobku 

xilliyada la sugo Eebbe ma baajo, gaar ahaan, samuuladka, nugushiga 

iyo kabrarka. Afarta meesi ayaa kobtii loo dhaqaaqaba sariiran. Dhirtu 

waa ay magoolan tahay, oo qunbayowgii subag baa hif ka ah. Neef uu 

waraabe la tegey iyo baraar ay golli gadday cidina isma weydiiso, saa 

tirsi xoolaad cidina u ma kansho hesho e. Safraha magaalooyinka 

xeebaha leh ka soo sodcaala ee barnida sida, cidina wax badan u ma 

oga, saa wax la jaciirto cad iyo caano ayaa u liito e! Taar iyo taleefan, 

iyo telefishinba la ma wesharin, la mana aqoon. Isgaarsiintu maansada, 

oo la wada okoban yahay, baa ay ahayd. Wax geela ka weyn oo nafta 

la ag dhigi karay cidina ma ay malayn jirin! 

Wax ay sidaas ahaataba, waxa geyigii Soomaaliyeed ee midaysnaa ku 

habsaday gumayste ka la jaad ah asii isku ujeeddo ah. Gumayste ka 

midaysan hal aragti oo ah “ka la qoqobista Soomaalida iyo ka la 

saanyashada dhulkeeda iyo dadkeeda”.  Mar kaliya ayaa waxa 

isdhalanrogay habnololeedkii geelleyda, kalluunsatada ama beeraleyda 

ahaa, habkii nolol ee ay Soomaalidu tiqiin ayaa ‘jaantaa rogan’ 

noqday; markaas buu la yimid weji hor leh oo maantaas Soomaalidii 

joogtay, in yar mooyee inta kale, si weyn u saameeyay.  "Waa Soomaalinnimo, waa midow oo 

waa isgarabsi!" Haddaba, si qorshaha saancaddaha loo daadifeeyo, is-ahaanshaha 

Soomaalidana loo dhowro, waxa la huri waayay in hubkan casriga ah ee aan waranka, 

gamuunka, leebka, ableyda, magliga, iyo gaashaanka la daruuro ahayn in halganka 

gobannimaddoon loo kaashado, si gumaystaha awood u babacdhigi karta looga hor geeyo. 

Sida uu sooyaalku na barayana, Soomaalidii jeerkaas wadar-oggol bay ugu wada 

madaxruxday, una soo dhowaysay. Hubka, kolka, degaannada Soomaalidu degto soo gaari 

karay waa uu yaraa, sicirkiisuna waa uu badnaa. Sidaas daraaddeed, Soomaalidii jeerkaas, in 

ay hubka noocyadiisa ka la geddisan wada hesho ma ay fududeyn. Se intii ay midigta ku 

hubsato ayaa ay ku faro adaygi jirtay, oo iska caabbinta saancaddaha u kaalmaysan jirtay. 

Hubkaas ayaa dhawr siyaaloodba, Soomaalida, ku soo geli jiray: b) in ay xoolo noolnool ku 

soo beddeshaan, weliba geela; t) in ay gumaystaha ka soo furtaan; j) in ay heshiis waanwaan 

ah dhaafsiistaan; x) in askartii Soomaaliyeed ee gumaystaha la safnaa ay la soo goostaan iyo 

habab kale.  Hubkaas badnaa, annaga oo suugaanta uga meeldayeynna, waxa aan ka xusi 

karnaa: Jikre: Jikruhu waxa uu ahaa qori uu Faransiisku sancayn jiray; Soomaalidana Jabuuti 

buu ka soo geli jiray, iyo Xabashida. Hal xabbo oo weyn buu qaadi jiray, cod weynna waa uu 

lehaa. Daraawiishtii baa si aad ah ugu dagaalami jirtay. 

"Anigana Jikray* i la heleen shalay jihaadkii dheh!"—Sayid Maxamed Cabdille Xasan. Harti 

Rifle/Harti Afweyne: Qori xabbad kaliyaale ah oo ay Soomaalidu adeegsan jireen. Waxa la 

farsameeyay hilaaddii qarnigii 18aad, nin la oran Robert Hart Rifle oo Maraykan ahaa baa 

maamiyay. Dhulalka Soomaalida ayaa uu soo gaaray dhammaadkii qarnigii 19aad ee tegey. 

"Harti* igu ma toogteen intuu, hiisha ii galo e."—Sayid Maxamed Cabdille Xasan. 

"Idilkoodba nimankii dagaal iigu imaanaayay 

Nimankaan inkaaree madfaca ololi ii haysatay 

Ee ubaxcaddaydii hartiga* oofta kaga joojay."—Sayid Maxamed Cabdille Xasan. Jirirgeyr: 

Qori 11 xabbad qaad ahaa; Kow iyo Tobanle. 

"Jirirgeyrka* Nuur Ciise waa 'juuq' midaan orane."—Ismaaciil Mire Cilmi. 

Dabafur: Qori ka mid ahaa qoryihii lagu dagaalami jiray. 

"Markii dabafurka* laysku riday lagu darbaysiiye."—Ismaaciil Mire Cilmi. 

Kaarabiin / Carbine: Kaarabiin iyo rayfal waxa ay tilmaamayaan qori hal kaliyaale ah. 

Kaarabiinku waxa uu ka mid ahaa qoryihii u horreeyay ee Ruushka naga soo gaaray, waa 

xabbad kaliyaale iskiis isu cabbeeya. Salaan sharafta ayaa ay, markii dambe, ciidamadu u 

adeegsan jireen. 

"Adoo kor saaran kaara weyn  

Ma kaaga tuuray kaarabiin!*"—Shirib, 1990s. 

FIIRO! Waxa kale oo jiray qori la magac ahaa, khasnad lehaa, oo 10 xabbo qaad ahaa; iyo hal 

xabbo oo dhuunta loo joojiyo. Sagaashanleydii qarnigii tegey ayaa ay Soomaalidu aad u 

adeegsan jirtay. 

          Shanle / Shanle-Dheere: Waxa uu ka mid ahaa qoryihii ay 

Soomaalidu haysatay, khasnaddiisa oo shan xabbo qaad ah ayaa loogu 

magacdaray. Shanle-Boqorna waa la yiraahdaaye. Ciidamada 

boqortooyadii Baargaal ayaa jeer ku hubaysnaa. Waa buntuq shan 

xabbadoole ah oo Talyaanigu boqor Cismaan hadiyad ugu keenay si uu 

Daraawiish isaga celiyo.  

"Shanle-Dheere* in uusaan wax tarin tebiya oo geeya."—Sayid 

Maxamed Cabdille Xasan. 

"Shanlahaad* wedaadka u siddeen shagax ma siiseen."—Cali-Dhuux 

Aadan goroyo. Girinoof/Grinov: Waa boobaha Ruushku sanceeyo. 

Waxa uu u dhigmaa oo la jaal yahay PKM qoriga la yiraahdo ee 

Soomaalidu u la baxday: Bardalool, Dabamiishaar iyo Dabajeex. 

Haddii la doono gaadiidka yaryar ayaa la saartaa.  

“Gooladaha u galay wiilashii gaarka loo dhigay 

Gigta sabanka giriinoofka* iyo gumaca baaruudda 

Gariirkii ka baxay la mood gugaca roobaade.”—Axmed-Subkane 

Dhaqane Xasan. 

“Giriinoofka* wada qaata oo gala difaaciinna.”—Indhacadde. 

Uustar-Dheere/Ulster: Qori ay Soomaalidu jeer ku dagaalami jirtay. 

"Aji iyo Midgaba wuu dilaa uustar* buuxsamaye"—Ayax-Dhowre 

Maxamed Dagaal. 

Rayfal/Remigton Rifles (Qoosa-Dheere): Dhammaadkii boqolguuradii 

19aad ayuu soo galay geyiga Soomaalida. Waa qori kaliyaale u dhaca. 

"Haddii rayfal* ruquraha barkado wuu ridaa madage."—Lamayaqaan. 

"Haddaan ruunka u saaro, asaan rayfal* ku dhaado 

Allay rootis dhaqaaqu, wax ragaadsan miyaa!"—Sayid Maxamed 

Cabdille Xasan. Allamaan: Waxa uu ahaa mid ka mid qoriyowgii ay 

Soomaalidu ku diriri jirtay."Aqoon ma laha allamaan* hadduu aaladii 

helo e."—Lamayaqaan. Maadhiin-Yare: Waa qori ka mid qoryihii ay 

Daraawiishtu, sida aadka ah, gumaystaha ugu la diriri jirtay. Xabbadii 

la doono in rido dhuunta ayaa loo galin jiray oo khasnad rasaasta 

kaydisa ma uu lahayn. 

"Raggaan sumaca maadhiinka* iyo saannadda u buuxshay."—Sayid 

Maxamed Cabdille Xasan. 

"Maadhiinku* goortuu dhacaan dhalawisleeyaane."—Lamayaqaan. 

"Oo shamaca maadhiinka* yari lag iyo shii gaaro."—Sayid Maxamed 

Cabdille Xasan. 

"Maadhiin* turaabkaa ka badan tuurla kaga qaadnay."—Sayid Maxamed Cabdille Xasan. 

"Maw qarinnay maadhiin* qacliyo qabar aan loo sheegin."—Sayid Maxamed Cabdille 

Xasan. 

Xakiim: Waa qori ka mid ah qoryihii ay Soomaalidu ku diriri jirtay. 

"Waxaan kaaga hoogsaday xakiim* xeelad loo ridaye."—Lamayaqaan. 

Labamaarre: Sanco Faransiis buu ahaa. Jabuuti baa laga keeni jiray iyo, kolkolka qaar, 

Xabashida oo uu Faransiisku siin jiray. Waxa uu ahaa buntuq yeer weyn oo Daraawiishi aad 

u haystay. 

"Labamaarre* in uu tiirsan yahay tebiya oo geeya."—Sayid Maxamed Cabdille Xasan. 

Saddexmaarre: Faransiis buu ahaa. Jabuuti baa laga keeni jiray iyo, kolkolka qaar, Xabashida 

oo uu Faransiisku siin jiray. 

Suugaan ka ma aan hayo! Tobanle: Qori ka mid ah qoryihii ay Soomaalidu adeegsan jirtay. 

"Tukihii intaan niman u waray tobanle* soo qaatay."—Ismaaciil Mire Cilmi. Maarre: Waa 

buntukh sancada Faransiiska ah oo Daraawiishtu aad u haysatay. 

"Maarraha* markaan u la tagaa mowdku ka adeegi!"—Sayid Maxamed Cabdille Xasan. 

"Gebagaba u tooxnoo kufriga maarre* kaga teednay."—Ismaaciil Mire Cilmi. 

"Higta sumaca maarraha* hanqara hungunka baaruudda."—Sayid Maxamed Cabdille 

Xasan. 

"Haddii seefo iyo maarre* iyo sumuc la ii qaato  

Cadaawuhu hadday igu solaan sakhra naareedda  

Meeshiyo Sawaakimi  haddii la iga seeraarsho."—Sayid Maxamed Cabdille Xasan. 

"Tuke maarre* ciiro u sitoo col u dareeraaya."—Sayid Maxamed Cabdille Xasan. 

"Raggii magaca dheeraa maarre* waxay ku toogteen."—Sayid Maxamed Cabdille Xasan. 

"Murkuu galiya maarraha* kufriga waydin moog yahaye."—Sayid Maxamed Cabdille Xasan. 

"Anna maarrihii* waan la helay kun iyo maymaye!"—Sayid Maxamed Cabdille Xasan. 

Sumuc: Waa qori ka mid ah qoryihii ay Soomaalidu ku dagaal gali jirtay, weliba Daraawiishta. 

"Allow markii sumucu* ‘jaw’ leeyahay Allow baqe jaanta yaan warin."—Sayid Maxamed 

Cabdille Xasan. 

"Haddii seefo iyo maarre iyo sumuc* la ii qaato."—Sayid Maxamed Cabdille Xasan. 

"Higta sumaca* maarraha hanqara hugunka baaruudda."—Sayid Maxamed Cabdille Xasan. 

"Raggaan sumaca* maadhiinka iyo saanadda u buuxshay."—Sayid Maxamed Cabdille 

Xasan. 

FIIRO! Ma dhama qoryihii Soomaalidu adeegsan jirtay boqoleydii tagtay (qarnigii 20d) iyo 

suugaantoodii, mana dhowa ee intii aan ka tegey, akhriste, adigu dhammaystir. 

 
WQ: Bilaal Qaasin Fiqi “Aar”

 

Digirtu waxa ay ka mid tahay dalagga ka baxa dalkeena hooyo waxaa 

ayna leedahay medebyo kala duwan oo ah afar midab 

1diir-gaduud  

2 diir-cad 

3 diir-madoow 

4 diir-cagaar ( Salbuko)? 

Miraha Digirta inta ay geedka kutaal waxaa ayna  leedahay "qob" ama 

"diir waxayna leedahay labo magac oo kala ah "Qob-waran. iyo "qob-

jilac. Qob waranka lama jecla oo lama dhamcaseysa karo: waayo 

"Qobkiisa ayaa afka kaa mudaaya. Waana layska ilaalshaa oo Meel gaar 

ah ayaa lagu abuura si Karsi bes looga dhigto  

Digirtu waxa ay ka baxdaa "doy "buur carro-cad cara-gaduud iyo carra-

madoow  

Waxaa ayna ku baxdaa biyaha cirka iyo biyaha 

wabiga. Dadka dhulka buurta ama bacaadka ah deggan iyo kuwa dooyga 

deggan oo aan biyaha wabiga helin waxay beertu ugu baxda biyaha 

"Xareedda waa kuwa cirka ka yimaado,e waxayna ku tabcadaan beerta 

"Yaanbo" iyo shooko 

"dadka carra-madoowda deggan oo wabiga u dhaw ama daadkiisu gaari 

karo waxay ugu baxdaa Biyaba wabiga waa ayna "makiiniyaan. "digirta 

waxay ku bislaataa "Lixdan cawo. ama labo bilood maalinta ay lunka 

kasoo baxdo ilaa 

"fuustada looga shubaayo waxay martaa marxalado kala duwan 

beereyduna magacyo ayey ula baxeen. 

1: marka ugu horayso oo ay soo dhalato waxaa la yiraahdaa "Bocor" 

waxaana labada dhul qabow laga celiyaa shinbirta qaarkeed oo "bocorka 

cunta sida. "hunburuqda" Shaqleyda" shiliga. Waxaana la dhahaa "bocor 

dhicis. Xoolahane waa laga celshaa si aysan cijiyahooda ugu goyn.  

2: Xaladda labaad waxaa la yiraa labo dhagood waa marka bocorku 

caleen cagaaran isu bedelo kana koray in ay cunto shinbirtu. 

3: xaaladda seddaxaad waxaa la yiraa "hal guranyo waa marka ay 

labadii dhagood ama caleemood dhexdooda ay Caleemo kale ka soo 

baxaan.  

4: Labo guranyo waxay qayb ka tahay koritaanka Caaleemaha diirta 

5: Seddax guranyo. Waa marka "beertu ay gaarto "limitaanka oo jaanka 

laga limo si geediirku sifiican ugu baxo jaankuna u gubin 

6: Afar guranyo waxaa xoogaa muuqanaya diirtii oo laga dareemayaa in 

ay kortay 

7: Shan guranyo waa marka geed-diirku yeesho sal iyo xidido.  

8: Laamis. waa marka uu geediirku isu diyaarinayo in uu dhalo oo uu 

samaysanayo "geriyo" isla markaasna fido oo waynaado 

9: Kitaab-cagaar waa marka gerigu uu foolanayo oo uu keeno ubaxyo 

cad-cad fiid 

Xiligaan geediirku wuxuu beerta ku yaal "Afartan cawo. 

10: Far iyo fiid. Waa marka fiiddu qaarna siibato oo "Miliq soo baxo 

qaarna fiidii sii waddo. 

11: far-goyn. Waa marka fiiddu ka wada dhacdo beerta. 

12: Miliq. Waa marka ay diirtu afar "habeen ay far-go,antahay oo aan 

wax fiid ah laga helin. 

13: Maroor. Waa marka ay "miliqdii ay soo dhaadheeratay oo ay buur-

buuratay balse aan inxo kala reebma aan la,ahyn "haddii ay baahi jirto 

"Maroorta waala cuni karaa oo inta lasoo guro ayaa la kariyaa oo afka 

lagu "Yacuub-yacuubsadaa. 

14:Dhamcaso. Waa marka ay "inxaha ama murxaha diirta ay kala 

reebanto oo sidii "Tusbax ukala jar-jaranto dhamcasada waa la dubaa 

oo "raran" ayaa lagu dubaa oo inta meel "Ciid nadiif ah leh loo dayo 

ayaa "deb aan hoga saas ah ahayn loo shido ayaa inta "dhuxulaha laga 

kala sikiyo lagu duugaa oo marka ay bislaato laga soo xaar-xaartaa oo 

"Xaarin lagu shubtaa oo raranka layka "kaw-kawiyaa" qob kane layska 

jowniyaa. 

15: Hal-casaad. Waa marka dhamcasadu inxaheedu xoogaystaan oo 

medebkii cagaarka ahaa isu badalo jaalle  

16:Jiijiile. Waa marka hal-casaadku uu "Yamiiqsado oo ay murxaha 

diirta ay xogaa adkaadaan 

17: Jalaw. Waa marka u Jiijiilihii qalalo oo jiicoodkii ka baxo jalawga waa 

la guraa oo meel ayaa lagu shubaa ilaa uu ka noqdo "karuuur wayn ama 

"karoor ayaa loo dhisaa oo inta beerta laga soo wada gurayo lagu 

shubaa. 

18:Sikilo. Waa Marka la sukulo jalawgii karoorka ku jiray oo "Jilif iyo 

"Xabuub loo kala saaro. markaas ayaa fuustooyin lagu shubaa ama 

jawaano oo lagu sheekeeyaa  

Beerteydi maanta intaas oo fuusto ayey ii dhashay ama intaas oo "Loor 

marka ay beerta ka jaan go'do kadib waxaa jirto siyaabo badan oo loo 

cuno, 

1:Canbuulo oo ah marka ay "Shaatigeeda qabto oo aan la dubin oo 

marna kaligeed la kariyo marna "Farax laga dhigo oo "bariis ama 

"qamadi iyo mesego lagu daro 

Iyo marka la dubo oo shan nuuc loo kariyo 

2: Fal-faliir 

3: hamuu 

5: dhuduc 

6: noonool-dible 

7: dhiin 

8:sararab-dheere 

9:soo kici diid 

Marna qaloon ayaa laga dhigtaa oo sifiicana yaa loo dubaa oo la 

shukuxiyaa oo "bulista laga haadiyaa 

 

Marna qoloonka diiro ayaa caano lagu radiyaa oo dhiil lagu aanburaa 

kadibna "budo laga tumaa oo waxaa layiraa canyaayuus  

W/Q:Sahra Macalin Maxamed(sahra Abooto) 

 

Aynu ku billownee qormadeennii u damabaysay waxaynu Ku tibaaxnay, saddex 

qodob oo kala ah; Aftahamada, Hummaagga iyo Ekeeyaha. Saddexdan qodob 

waxaa aynu si hufan ugu soo qeexnay qormooyinkii u dambeyay ee 

dhambaalkeennan. Haddaba waxaynu qormadan ku sii lafaguri doonnaa haddii 

Eebbe raalli ka noqdo, ekeeyaha iyo siyaabaha kala duwan ee ay 

suugaanyahannadu u adeegsadaan, innaga oo tusaalayaal hufan ka bixin doonna. 

Qormada labaad ayaynu iyana ku faaqidi doonnaa “Shareeraha” oo isna ah 

hummaag ay hal-abuurradu adeegsadaan. Haddaba Ekayntu waa marka laba shay, 

qof  ama wixii ka badan, hal hummaag oo wadaagaan hal-abuurku ka dhexaysiiyo. 

Ekeeyuhu wuxuu ka kooban yahay afarta tiir ee kala: Loo eeke, Eeke, Qalab 

iyoQaab 

Tusaale tiraabeed: 

Geelle sida            libaaxuu u goohaa. 

U eeke       Qalab    Loo eeke                     Qaab 

                  

Halkaas waxaa innooga caddaatay, in Geelle uu yahay u eke, “sida” ay tahay 
qalab, “libaaxuna” uu yahay loo eke, halka “u goohaa” ay noqonayso qaabka 
oo ah meesha keli ah ee ay isaga egyihiin Geelle oo nin ah iyo libaaxa oo 
boqorka duurjoogta ah. Haddaba akhriste, sidaas u ogow oo hadhaw ha isku 
khaldin, ekeeyaha iyo hummaagga ay candhawga yihiin ee “Shareeraha”.  
Tusaaleyaal suugaaneed: Bal haddana aynu arragno sida ay hal-abuurradu 

suugaantooda ugu adeegsadeen, ekeeyaha.  

 Sida geed caleen loo 

 Ubax guudka qariyeen  

 Oo gooni laamaha  

 Ay midiba geesteed 

 Hoobaan isgaadhiyo 

 Guntin midha ah leedahay 

 Oo soo gandoodoo 

 Galka faraqa soo daray 

 Gabadhyahay kalgacalbaad  

 Goortaan ku eegaba 

 Qalbigayga gelisaa. 

                              Axmed Sulaymaan Bidde 

Haddaba abwaankani wuxuu adeegsaday afartii tiir ee uu ekeeyuhu lahaa. Loo 

ekeha, ekaha iyo qalabkuba waa min hal keli ah, halka uu qaabka tarmiyey ama 

badiyey.  

Tusaale:  

Geedku: waa loo eke 

Sida: waa qalab 

Gabadhu: waa u eke 

Halka ay caleenta, ubaxa, laamaha, midhaha, ganooda iyo galku ay yihiin 

“qaabka”. 

Tarminta ekeeyaha 

Mar waxaa la beekhaamiyaa loo ekeha,  

Tusaale:  
 Sida koorta yucub oo la sudhay, koromo buubaal ah 

 Ama beelo kaynaan ahoo, kor u hayaamaya 

 Ama geel karreeboo nirgaha, laga kaxaynaayo 

 Ama ceel karkaarrada jabiyo, webi karaar dhaafay 

 Shinni kaaluf galay ama sidii, koronkorkoo oomi 

                                                            Raage Ugaas  

Hadda, waxa uu abwaanku tarmiyay ekeeyaha. Halka uu Abwaankii hore ka 
adeegsaday hal ekeeye (geedka), Raage wuxuu adeegsaday, dhawr ekeeye oo kala 
duwan sida; koorta, beelaha kaynaanka ah, geel karreeba, ceel karkaarrada 
jabashay, webi karaar dhaafay, shinni kaaluf galay iyo koronkor biyabeeshay. 
Eraya: “sida iyo ama” waa qalab. Halka xarfaha aynu hoosiiska (bold-ga) saarray ay 
yihiim loo ekayaal. Qaabku waa qaylada ay sameeyaan waxyaabaha uu abwaanku 
soo qaatay (loo ekayaasha), halka u ekuhu uu yahay isaga. Bal haddana aynu eegno 
tixdan dhanbalanka ah ee uu tiriyay Cabdi Warsame Baanji (Cabdi-Gahayr) iyo sida 
uu tarmiyey loo ekaha.  

 Lagu mood madiixoo dhashiyo, sidigti Maylaane 

 Lagu mood maqaamkii sudhnaa, madaxa shaalkiiye 

 Baddoo murugtay minawaarradoo, macallinkii dhoofshay 

 Oo mawjadihi wada qarxeen, moolka gudihiisa 

 Lagu mood tiriiggii Cadmeed, muxubadiisiiye 

 Haddii carabta qaar waa midgo,e, muranto ruuxeedu 

 Darbaa midigta waligood lahaa, maydhaxdii boqore 

 Lagu mood muluukida hablaha, madaxda reer Suure 

 In la maro madow iyo caddaan, muumin iyo gaalo 

 Sida geedka maaweredka waa, muunad gooniya,e 

 Lagu mood dhirtii maacaleeesh, midabyadeediiye 

 Lagu mood magaalada Mumbaay, macawistii tiile 

 Lagu mood muraayad aan lahayn, miridhku waa ceebe 

 Madowga iyo casaanka isku jira, sida masciideedka 

 Malahayga waa xuuralcayn, soo mudh tidhi showe! 

                                             Cabdi-Gahayr 

Tarminta ekeeyuhu, waa in uu mar walba hal-abuurku soo qaato, loo eke 

cusub isaga oo tariminaya qalabka uu adeegsanayo. 

Tusaale: 

Sida olol shiday baan 

Indheer kaa arkaayoo 

Sida oogadaydaan  

Kuu ilaaliyaayoo 

Sida ubad an dhalaybaan 

Kuu uur fayooboo 

Sida ubax la beeray  

Indhuhu kugu farxaanoo 

Sida nebi Ayuubbaan 

Adi kuu samraayoo 

Sidii Abi-Hurayraan 

Kuu aammiinaa adi. 

Waxaa jira mar la tuurayo mid ka mid ah afarta dhidib ee ekeeyaha. 

Bal u fiirso ekeeyahan hoose waxa uu kii hore kaga duwan yahay. Waxaa la 

tuurayaa qalabka, waxaa la tarminayaa qaabka, u ekaha waa la shiishayaa, 

loo ekahuna wuu muuqdaa. Inta badan ekeeyahan, suugaanta ku soo 

aroorta weydiin ayaa ugu dambaysa. 

Tusaale:  
 Ma waagoo dhalaalay baa? 

 Ma dhibic seerma waydaa? 

 Ma dhallaan la jecelyaa? 

 Ma ubaxa xalay dhashoo? 

 Dhegaha fidyey oo  

 Dharabkii ku yaal baa? 

Markan waxaa la tuuray qalabkii. Erayada waaga, dhibic, dhallaan, ubax, 

dharqaday iyo dharab dhammaantood waa loo eke.  

Halka qaabku noqonayo dhalaal, seermawaydo, la jecel yahay, dhashoo, xareed 

iyo yaal. Ma’weydiimeeddu waxay u taagan tahay, loo ekaha qarsoon oo ay 

muhiim tahay in la isla wada garanayo  waxa uu yahay.  

Faahfaahinta loo Eekaha iyo Eekaha 

Hal godlani gujada Yuusufow, way ka gubataaye, 

Gorof legedka iyo lawyaday, kugu garaacdaaye, 

Way gaagaxdaa oo lagama helo, gobo’da caanoode, 

Aniguna siddeedaa ganbaan, gaadhka ka hayaaye, 

Guhaadiyo afxumo waxaan ku qabo, waanad garanayne, 

Haddii Eebbe igu kaa galladay, hayska kay gudhine. 

Kala fogaynta Eekaynta (Humaagyada) 

Markan, waxaa la kala fogaynayaa eekaha iyo loo eekaha.   

Fiiri tixdan soo socota. 

 Dhudiyey nin dhalasho huwani, 

 Dhexda wuxuu ku xidho mooyee, 

 Dharka muxuu ku falayaa! 

Isle’ekaysiinta Eekaynta (Humaagyada) 

Markan waxaa la isleekaysiinayaa eekaha iyo loo eekaha iyadoo la isku 

sargoynayo. 

Dhagax tuujin iyo taabasho waa isaga mid. 

Oodi qaadis iyo jiidis waa isla guri geyn. 

Aan wada hadalno waa aan heshiino. 

Budo qabe iyo biyo qabe waa isku baahan yihiin 

Qaabdarrida ekeysiinta 

    Ekeysiintu waxay qaab darraataa; 

Marka la isu ekeysiiyo laba hummaag oo isu eg.  

Tusaale: caanuhu waa sida caana, malabku waa sida malabka Iwm. 

2. Marka la isu ekeysiiyo laba hummaag oo aan la aqoonin. 

Tusaale: magaalada geed ku yaal muxibbbooy, ayaad midabkiisa leedahay. 

3. Marka la isu ekeysiiyo laba hummaag oo aan is lahayn. 

Tusaale: jacaylku waa sida qaniinyada maska! 

Halkaas ayaynu kaga gudbaynaa hummaagga Ekeeyaha iyo siyaabaha ay 

abwaannada Soomaaliyeed u adeegsadaan. Insha’Allaah, qormadan qormada xigta 

waxaynu ku dhiraandhirin doonnaa, hummaagga “Shareeraa”  

 

 W/Q: Suldaan Cabdi Siyaad (Suldaan Qabdiid) 

 

  

Qormada 3aad. 

Qormadii labaad ,waxaa aan uga soo hadalnay shaygu goorta uu 

noqonaayo dhaxaldhaqameed iyo in waxyaaba xunxun ay kamid 

yihiin dhaxaldhaqameedka Soomaalida , loona baahan yahay in 

laga saaro dhaxaldhaqameedka aan ku faaneyno.  

Haddaba annaga oo weli ka  hadleyna isla dhaxaldhaqameedkii aan 

la taaban karin, ayaa waxaa aan dooneynaa in aan ku soo qaato 

qormadaan qeyba wanaagsan,oo kamid ah dhaxaldhaqameedka 

Soomaalida ,loona baahan yahay in dadka la baro,isla markaana la 

sii hormariyo. 

Qeybta kowaad. 

Dhaxaldhaqameedka “Birimageydada.” 

Erayga “Birimageydo” waa magac lammaana ah, oo isku 

qormaaya,waxaana loola jeeda wax kasta oo noole iyo ma noole ah 

,ee dhaxaldhaqameed ahaan Soomaalidu meel ay joogtaba  wax ay 

reeban tahay in wax dhibaata ah loo geysto, waajibna ay  ku tahay 

qof kasta oo Soomaali ah in  uu dhowro,oo uu badbaadiyo. 

Laakiin nasiibdarro waxaa aad moodda in waayahaan dambe 

Soomaalidu ay ka tagtay dhaxaldhaqameedkaas qiimaha badan ,oo 

wax badan oo ummadda waxtar u leh lagu badbaabin jiray.Waxaa 

ayna markhaati cad u tahay in uu ummaddeenna  uu ku socdo 

dhaqanguur aan xaddigiisa la qiyaasi karaynin.  

 Soomaalidu waagii ay aheyd  Soomaalidii dhabta aheyd waxaa ay 

aheyd ummad wax qiimeysa ,oo ay u kala  soocan yihiin waxaa 

dhaxaldhaqameedka u ah ,oo loo baahan yahay in la dhowro ,iyo 

waxyaabaha kale,waxaa ayna u aqoon jireen “Birimageydada” 

waxyaaba tira badan noole iyo ma noole  isugu jiray, waxaanna isku 

dayi doonnaa in aan qeybqeyb ugu soo qaadanno  

qormooyinkeennaan tixanaha ah . 

 

 

1.Birimageydada dadka. 

 Dhaxaldhaqameed ahaa Soomaalidu waxaa ay leedahay dad badan 

oo loo yaqaan “Birimageydo”,waxaana ay isugu  jirtaa 

Birimageydadu dad jilicsan iyo dad waxtar guud u leh,  oo 

ummaddu ku wada dheefsato waxtarkooda . 

 Soomaaliduna waxaa ay  ku dadaali jirtay in aan dadka noocaas ah 

waxyeello aan loo geysanin xilli kasta iyo xaalad kasta oo lagu 

jiro,ciddii wax u geysatana waa la heydaarin jiray  ,oo waxaa laga 

tirin jiray fagaarayaasha la isugu yimaado suugaan lagu dhaliilaayo 

kuwa ku xadgudbay dadka Birimageydada ah, ,meelaha qaarna 

waaba la takoori jiray . 

Waxaanna tusaale u soo qaadan karna Birimageydada dadka 

kuwaan soo socda: 

 Culumaa’uddiinka. 

 Culumada diinta Islaamka fidineysa,ee dadka diinta ugu yeereysa 

waxaa ay Soomaalida u ahaayeen birimageydo ay xaaran tahay in 

waxyeello loo geysto . 

 Soomaaliduna culumada uma arki jirin in ay reer hebel yihiin, ee 

waxaa ay dhihi jireen waa “Culuma Alle”, waxaana loo arki jiray 

in ay  yahiin dad ximbaarsan diinta Islaamka,oo meeshii ay 

tagaanba ummaddu ka faa’iideysaneyso,wxaa ayna ku 

maahmaahdaa Soomaalidu “Diin iyo daruurba socodka ayay ku 

fiican yihiin”.  

Sidaa daraadeed culumadu waxaa ay ahaan jireen dad birimageyda 

ah, oo aan xudduudi xannibi karin, aanna lagu xadgudbi karin 

meeshii ay maraanba,waxaa ayna isaga kala gooshi jireen 

dhammaan dacallada dalka Soomaaliya ,meeshii ay tagaanna 

waxaa loogu loogi jiray in ay yihiin “Culuma Alle.”  

Soomaalidu waxaa ay aaminsanaan jirtay in ciddii ama meeshii 

“Culuma Alle” waxyeello loo geysto cara Alle ay ku 

dhaceyso,waxaa ayna ka mariyeen murti iyo maahmaahya kala 

duwan, oo arrintaas ka hadleysa. 

Waxaana Soomaalidu aaminsaneed in khatar badan  laga dhaxli 

karo haddii lagu xadgudbo waxyaabaha birimageydada ah,waxaa 

ayna soomaalidu tiraahda seddax walxaato meeshii la dhigo 

salkakac baa laga dhaxlaa: 

 Meshii la dhigo koofi culumo, inta la dilo. 

 Kala safar ,inta la dhaco. 

 Kordadle geel,inta la bireeyo hashii dhaleysay . 

 Haweenka. 

Soomaalidu meel ay  joogtaba ,waxaa ay u aqoon jireen 

haweenka in ay “Birimageyda” yihiin,waxaana 

dhaxaldhaqameed u ahaa in aan lagu xadgudbin xilliyada 

colaadda iyo nabaddaba,waayo Soomaalidu waxaa ay 

aaminsanaayeen : 

 In ay yihiin dad jilcan ,oo  il madow ah. 

 In aysan qabiil gaar ah laheyn ,oo ciddii ay u 

dhaxaan u dhalaayaan. 

 In aysan dagaal iyo duullaan aysan shaqo ku 

laheyn. 

 In ay magacxumo ka raaceyso haddii ay ku 

xadgudbaan. 

 Carruurta. 

Soomaalida waxaa dhaxaldhaqameed u ahaa,oo ay aaminsanaan 

jireen  in carruurtu “Birimageyda” tahay ,oo aan lagu xadgudbi 

karin ,haddii ay nabad tahay iyo haddii colaadi jirtaba, waxaa ayna 

u arkaayeen in ay waajib ku tahay in uu badbaadiyo haddii uu qofku 

arko carruur  dayacan . 

 Duqowda waxgaradka ah ama  dadka waayeelka ah. 

Soomaalidu dhaqan ahaan waxaa ay aad u kala taqaanna  dadka 

intiisa waxtarka u leh ummadda ,waxaa ay u aqoonsadeen in dadka 

noocaas ah uu yahay Birimageydo aan wax loo geysan karin,sida 

Duqowda waxgaradka ah ,ama waayeelka iska ah,waa 

birimageydo,oo waxaa reebban in dhibaata loo geysto nabad iyo 

colaad intaba.Waagii hore Soomaalidu dadka noocaas ah wax uma 

geysan jirin, bal waa xannaaneyn jireen. 

 Dadka musaafirka ah. 

Dadka jid ku joogga ah noocow doono ha ahaadee, Soomaalidu 

waagii hore  waxaa ay u aqoon jirtay in ay yihiin birimageydo,aan 

lagu xadgudbi karin ,nabd iyo colaad midna,oo waa la iska ilaalin 

jiray in lagu xadgudbo.waa tii uu lahaa ninkii ratiga ku salsalay: 

Safar Allow ninkii  dhibay, 

Nin   saqiirra     gowracay, 

Sixirrow    kitaab        gaab, 

 Ninkii sina kun  daalliyay, 

Sidii    ay          lahaayeen , 

Waxbaa    lala   sugaayaa. 

 Gabyaaga ama ninka abwaanka ah. 

Soomaalidu meel ay joogtaba ,waagii hore waxaa ay aaminsanaan 

jirtay in uu birimageyda yahay ruuxa abwaanka ah ,ama 

maansayahanka ah, oo aqoonta aaddamiga wax ku soo 

kordhinaayay. 

 Ninka hadiiqa ah.(Wax sanceeya ama daweeya). 

Haddii uu ruux yahay ruux wax sanceeya ,ama wax daweeya ,ama 

kaba ama guba ,oo loo yaqaan “Hadiiqa”,waxaa loo aqoon jiray in 

uu kamid yahay  birimageydada ,oo meel kasta looga yimaado, 

dadka oo dhanna u dhaxeeya. 

 Qofka samafala ah. 

Samafaluhu waxaa uu ku lahaan jiray dhaxaldhaqameedka 

Soomaalida qiimeyn iyo qadderin gaar ah,waxaana loo aqoon jiray 

in uu “Birimageyda”, waana leyska ilaalin jiray in wax la 

gaarsiiyo,waxaana loo arkaayay ruux samafala ah, oo meeshii uu 

tagaba dadka  u samafalaaya, asiga oo aan u eegeynin halka uu ka 

yimid iyo heybta uu yahay midna, 

waayo waa qof bulshada waxtar u leh,oo ummadda u adeega. 

                                                     

                               La soco fagaaraha dambe. 

WQ/Prof: Maxamed Cilmi Toxow.

 
HORDHAC  
Taariikhda SAYID MAXAMED CABDULLE XASAN waa taariikhda 

dhaqadhaqaaqa daraawiishta gudaheeda oo muddo 21 sano ka soo 

horjeedday qabsashada isticmaarka ee dalka Soomaaliyeed. Maanta waxaa 

marag madoonto ah in dagaalladii daraawiishtu ay ahaayeen kuwo 

gobonnimo doon ah oo ku dherarsan jiitintii halganka ummadda 

Soomaaliyeed ay u soo martay madax-bannaanideeda kunkii sano oo aynu 

soo dhaafnay.  

SAYID MAXAMAD CABDULLE XASAN wuxuu ahaa geesi aan gabbasho aqoon, 

xeeldheere diined oo dood adag iyo gabayaa fiiro iyo fahmaba ku 

ebyanyihiin. Sifaalahan wada jirkoodu waxay siiyeen sayidka shakhsiyad la 

yaab leh oo tayo sare leh. Shakhsiyaddaa qudheedu waa tan u suura gelisay 

in uu sayidku, kor u hayo calankii jihaadka muddo sidaa u dheer.  

Si buuxda uma aynaan dareemin raatiikh-qoreyaashii hore qiimaha gaarka 

ah ay leedahay gabayaanimadii ina cabdulle xasan, marna ma ay garan 

xoogga aydiyoolojiyada iyo doodad caaradda leh ee u dheehnayd tixihiisa iyo 

tiraabtiisa. Taariikhqoreyaashii hore waxay dabciga sayidka ka falanqeeyeen 

xagga wadaadnimadiisa, iyaagoo taas sabab uga dhigaya << DAB-QALAAD-

NACAYBKA >> ku jiray iyo arrinta qur ah ay soomaalidu ku raacday 

dhaqdhaqaaqa daraawiishta. Waxaa run in uu sayidku ka dhiidhiyey xukunkii 

dalka soomaaliyeed oo dad qalaad gacanta ku dhigay. Wuuna rumaysnaa in 

uu yahay waajibka sare e qofka soomaaligu in uu dhulkiisa xoraynta, una soo 

celiyo sharaftii iyo maamuuskii ummadda soomaalida ay lahayd 

isticmarkuna waxyeelleeyay. Sayidku waxay ula muuqatay in daraawiishtu 

dagaalka ay ku leedahay safka hore. Sidaa awgeed. Waxaa xusuus gaar ah 

mudan IIMEY oo ah meeshuu sayidku ku geeriyooday 1921kii isagoo ku tala 

jiray in uu colal cusub isu keeno oo dagaalkii xoogagga gumaysiga uu kula 

jiray cusboonaysiiyo, isla magaaladaa (Iimay) waxay ahayd meeshuu 30 sano 

ka hor (1891) uu qabsaday                          RAS-MOKANNEN, naa’ibkii MENELIK 

oo fadhiyay HARAR, si uu u cuna-qabateeyo xornimada ummadda. 

soomaliyeed. Arrimahan wax uun iskooda isugu beegmay ma aha. Waxayna 

ka markhaati kacayaan tixnaanta halganka ummadda soomaaliyeed iyo 

himilada taaganta ah ay midnima-deeda ugu jirto. Inkastoo aanu buuggani 

sayid maxamad iyo noloshiisii gaar u ahayn ee uu guud ahaan taaariikdii 

daraawiishta uga warramayo, haddana sayid maxamad baa daraawiish 

abuuray calankana u sidey.  

SHEEKH JAAMAC CUMAR CIISE oo wax badan isku taxallujiyay ururinta 

murtida iyo taariikhda daraawiishta, wuxuu ku dadaalay in uu buuggan ku 

soo shaac baxsho dhinacyo badan oo ku saabsan taariikhda daraawiishta oo 

aqoon hab-boon aan hore loogu lahayn; waxaan shaki ku jirin in, sidaa 

aawadeed, aqoonyahannada iyo guud ahaan dadweynaha wax badan 

buuggani u faa’iidayn doono. Ugu dambeyntii, SHEEKH JAAMAC CUMAR 

CIISE wuxuu u garsooray sayidka oo wax badan taariikh qoreyaashii 

shisheeyaha ay ka eexdeen, marar kalena ay muunad jebiyeen. Iyagoon dhab 

u garan shakhsiyadda labalafoodka ah ee ina CABDULLE XASAN.  

Arar guud  

Intaannaan tilmaan bixin taariikhda daraawiishta oo aan ka waramayo waxa 

habboon inaannu wax yar ka tusaaleyno markii gumeysigu dalka soomaaliya 

soo galay, dantuu ka lahaa iyo waxyaaluhuu ku markaday ama u geystey.  

Sida runta ah, waaxdii dambe ee qarnigii sagaal iyo tobnaad, guud ahaan 

afrika waxa ka dhacay tartan kulul oo dhex maray dawladaha reer yurub. 

Dawladahaaas qaarkood, waxay doonayeen dhul ay ka gurtaan waxyaalaha 

qaaliga ah sida dahabka, dheemanta, cudbiga, naxaasta, dhuxusha, fool- 

maroodiga iyo alaabta warshadaha lagu socodsiiyo _ qaarkoodna waxay 

doonayeen dhul ay ka heelaan cuntooyinka aan dhulkooda laga helin; qaar 

kalena waxay doonayeen dhul ay ka duulaan haddii uu dagaal ka dhaco 

dunida guudkeeda ama ay dawladaha kale ciriiri ka geliyaan, xagga 

ganacsiga. Tartankaas ay qolo weliba dooneysey inay danteeda gaarto ayaa 

wuxuu keenay heshiiskii magaalada baarliin lagu kala qortay 1884kii.  

Heshiiskii labaad ee baarliin ka dhacay bishii febraayo 1885kii ee afrika lagu 

qaybsaday ayaa wuxuu furay tartan cusub. Heshiiskaasna qodobbadiisa 

waxa ka mid ahaa in dawlad kasto oo heshiis la dhigata dad dhul deggan ay 

gar u leedahay inay ceshiimaysato ganacsiga dhulkaas markay ogeysiiso 

dawladihii heshiiskaas ka qayb galay.  

Wax badan bay afrika waagaas aragtay ama la kulantay nin cad oo reer yurub 

ah oo ku socda duq dad meel deggan madax u ah oo uu magaciisa maqlay, 

ama boqor Ummad meel deggan u taliya, 

isagoo gacanta midig ku sita xog iyo maal uu dawladdiisa ka wato, gacanta 

kalena waraaq cad oo uu doonayo in uu boqorkaas ama duqaas heshiis 

ganacsi ama saaxiibtinimo kula qorto, hase ahaatee ay taas ujeeddadiisu ka 

fog tahay oo niyadda uu ku hayo in uu dhulka taabo, dadkana gumeysto.    

 

Sidaas daraaddeed, ayaa 1884kii ingiriiska oo ammintaas gumeysiga 

abbaanduule u ahaa uu degey xeebaha waqooyi iyo gobollada koonfur 

galbeed ee dalka soomaaliyeed. Sidaas oo kale, ayaa 1883kii faransiisku 

saldhig uga samaystay ubukh oo ah xeebta jabuuti.  1892kii ayaa talyaanigu 

xeebta banaadir ka ijaartay suldaankii sanjibaar. Talyaaniga iyo 

suldaankaana waxa dillaal u ahaa ingiriiska oo jarmalka ka fogeynayey 

xeebta afrikada bari.  

Xabashida oo ahayd dawlad afrikaan ah ayaa iyana tartammadaas ka qeyb 

gashay, waxayna boobtay herer 1897kii, iyada oo ingiriisku ku taageeray 

qabsashadeedii. Isla markaas xabashidu herer kuma ay ekaan ee iyadoo 

ingiriisku uu mar walba gacan siinayo ayey dalka soomaalida hore u soo 

gashay oo saddex jeer oo kala duwan marba meel qabsatay, ila ay soo 

gaartay xuduud-ku-sheegga beenta ah ee haatan u dhexeeya, xabashida iyo 

soomaalida.  

Haddaba in kastoo duullaamadaas iyo weerarradaasu ay ahaayeen kuwo 

gumeysigu xoog iyo weerarradaasu ay ahaayeen kuwo gumeysigu xoog iyo 

maal ugu tala galay uguna tabaystay, dhibo badan buu kala kulmay, dad iyo 

maal badanina waa kaga baxeen. Dagaalkii daraawiishta oo keliya maahee 

waxa jirey dagaallo badan oo ka mid ah. Waxa xusid leh dagaalkii dhex maray 

talyaaniga iyo biyamaal 1904-1912, ee ka dhacay dhulka haatan loo yaqaan 

shabeellaha hoose, iyo dhawr dagaal oo kala dambeeyey, kana dhacay 

kismaayo, afmadow, sarinley iyo luuq; dagaalkii sheikh xasan bar-sane, 

hurdiya oo ah xeebaha gobolka bari, 1926kii. Dagaalkii daraawiishta ee sayid 

maxamed ammaan duulaha ka ahaa, wuxuu socday 19990-1920, wuxuuna 

gaarey dhiig-mayr, ilaa dani geyeysiisey ingiriiska in uu diyaaeada kula 

dagaallamo. 

Haddaba, aan isweydiinne sayid maxamed muxuu ahaa? dadka qaarkiis 

waxay qabaan in uu ahaa, mujaahid waddani ah oo dalkiisa, dadkiisa iyo 

diintiisa daafacaayey. Qaar kalena waxaay qabaan in uu ahaa dhiigyacab 

dhacaaya oo dad iyo duunyo arlada rogey. Markaynu labadaa qolo si dhex-

dhexaad ah oo aan eexo lahayn u eegno, aan garsoor u soo qaadanno 

waraaqaha uu qoray, gabayaduu mariyey iyo dagaalladuu dhigay. Hase 

ahaatee waxa jirta dacaayad iyo xumaan been ah oo isticmaarka iyo dadkuu 

watay fidinayeen, waxaana laga yaabaa in da’aha dambe taa rumeystaan, 

haddii aynaan runta taabsiin.  

Buuggani wuxuu ka warramayaa daraawiish iyo gaalo wixii dhex maray oo 

keliya, wuxuuna u qaybsan yahay shan qaybood oo qayb waliba xilli gaar ah 

ka hadlayso:  

1) Qaybta kowaad, waxa ay ka warramaysaa sayid maxamed iyo 

taariikhdii noloshiisa tan iyo intii dagaalku qarxay 1901 dii.  

2) Qaybta labaad waxay ka hadlaysaa shanti dagaal ee ugu 

waaweynaa dagaalladii dhacay 1901-1905kii.  

3) Qaybta saddexaad waxay wax ka sheegeysaa wixii dhacay 1905-

1911kii, waana qaybta wada hadalladu bilawdeen oo siyaasadda iyo 

dagaalladu ay wada socdeen.  

4) Qaybta afraad waxa ay tilmaan ka bixinaysaa, wixii dhacay markay 

daraawiishtu ayl iyo ilig ka soo guurtay 1911-1917. 

5) Qaybta shanaad waxa ay wax ka tilmaamaysaa wixii gaalo iyo 

daraawiishi laysla markaday 1917-1921.  Waa socotaa…. 

WQ/ Awjaamac Cumar Ciise 

 

 

Murannada baddu waa wax badanaa ka dhex dhaca dawladaha 

adduunka. Sidaa darteed ayaa loo sameeyay qaanuun caalami ah, oo 

lagu ilaaliyo badaha ay dawladahu leeyihiin, haddii uu muran ka 

yimaadana lagu kala baxo. 

Waxaa kale oo mudan in uu akhristuhu ogaado in aysan dawlad kasta, oo 

dunida ka mid ahi samaysan karin xadkeeda badda haddii aysan marin 

laba waddo midkood: 

In ay kala heshiiso dawladda ay dariska yihiin, oo aysan samaysan 

xadkeeda badda iyaga oo aan heshiis ku ahayn samaynta xad-

badeedkooda. 

In ay maxkamadi xukun ku soo saarto, kadib markii uu soo baxo muran 

badeed dhexmara laba dal, oo dunida ka mid ah, kuwaas oo ku heshiin 

waayay xad-badeedkooda, taasina ay keento in loo irkado xukunka 

maxkamadda caalamiga ah, sidaana uu ku samaysmo xad-badeedka 

labada dal. Haddaba si ay ugu caddaato akhristaha soo yaalka arrintani 

waxaa mudan in la iswaydiiyo goorma ayuu soo bilawday muranka badda 

ee u dhexeeya Soomaaliya iyo Kenya? 

Jawaabta su’aashaasi waxay tahay; Kenya waxay calaamaysatay 

xudduudda badda ee ay la wadaagto Soomaaliya 1979kii, iyada oo aan 

kala heshiinin deriskeeda Soomaaliya. Mar labaad ayay haddana 

calaamadaysatay Kenya xadkeeda badda sanadii 1989kii. labadaa xilliba 

Soomaaliya waxay lahayd dawlad milatari ah, oo awoodday in ay ka 

garnaqsato xadgudubka Kenya ee ku saabsan calaamadaysiga xad-

badeedkeeda, laakiin arrintaasi ma dhicin. 

Mar saddexaad ayay Kenya samaysatay xad-badeedka ay la wadaagto 

Soomaaliya iyada oo aan kala heshiinin dariskeeda, waxayna ahayd xiligaasi 

sanadii 1995kii.  Mar afaraad ayay Kenya samaysatay xad-badeedkeeda 

iyada oo aan waxba ka weydiinin dariskeeda waxayna ahayd sanadii 

2005tii, labadan xilli ee dambe Soomaaaliya ma aysan lahayn dawlad ka 

garnaqsata arrintaas. 

Iyada oo ay halkaas wax marayaan ayuu dhacay saxiixii isafahanka ahaa ee 

ay samaysay dawladdii kumeelgaarka aheyd ee uu hoggaaminayey           Sh. 

Shariif Sh. Axmed, oo doodda ka furtay xadka badda ee ay Soomaaliya la 

wadaagto Kenya waxayna keentay in ay dadka Soomaalidu u arkeen in 

baddoodii la siiyay dawlad kale, taas oo ay ka dhalatay in uu ka fadhiisto 

baarlamaankii siddeedaad uuna isku raaco burinta go’aankii ay 

xukuumaddu fulisay. Iyada oo arrintu ay halkaas joogto ayey dawladdii ugu 

horreysay ee aan ku meelgaar ahayn ee ay Soomaaliya yeelato burburkii 

kadib, oo ahayd dawladdii Madaxwayne Xasan Sh. Maxamuud 

go’aansatay in ay dacwad ka furto sheegashada Kenya ee xadka badda 

ay la wadaagto Soomaaliya sanaddii 2014kii, waxayna ka bilaabatay 

hawshu in uu fadhiisto baarlamaankii sagaalaad, oo uu buriyo ga’aankii 

uu qaatay baarlamaankii ka horreeyay ee siddeedaad, wuxuuna 

oggolaaday saxnimada go’aankii ay qaadatay dawladii kumeelgaarka 

ahayd ee Sh. shariif, kadib ayay noqotay in la magacaabo guddi 

hawshaas ka shaqeeya iyo qareenno isugu jira ajnabi iyo Soomaali, oo u 

dooda xaqa ay tabayso Soomaalidu ee xad-badeedkooda. Maxkamaddu 

waxay furtay gal-dacwadeedkaas, oo labada dalba ay isku raaceen in ay 

ku kalabaxaan go’aanka ay maxkamadda caalamiga ahi ka soo saarto 

muranka ka dhexeeya Kenya iyo Soomaaliya, ee ku salaysan xad-

badeedka. Jiitan dheer oo ku yimid soo bixitaanka go’aankii maxkamadda 

ee ku saabsanaa muranka badda Soomaaliya iyo Kenya ayey ugu 

dambayn maxkamaddu soo saartay go’aan lagu sheegay in uu yahay kii 

ugu dambeeyey, oo aan lahayn ka laabasho iyo rafcaan midna 

12/10/2021kii, kaas oo ahaa mid ay Soomaalidu si wayn uga 

dhursugayeen xukuumad iyo shacabba. Halka ay dawladda Kenya 

diidday go’aanka maxkamadda shakina ay galisay caddaladeeda, laakiin 

aysan maxkamaddu dheg jalaq u siinin. 

Haddaba maxkamaddu maxay xukuntay? Maxayse ku salaysay 

xukunkeeda? 

Waxaa muhiim ah in aan samayno hordhac yar inta aynaan ka jawaabin 

xukunka maxkamadda, oo aan sharaxaad ku samayno qaybaha biyo-

badeedka uu waddan kasta ku leeyahay baddiisa waana sidan: 

 Waa 12mayl, oo laga xisaabayo bilawga xeebta dalkasta. 

 Waa 200mayl, oo loo yaqaanaa (mandiqadda dhaqaalah). 

 Waa 150mayl, oo loo yaqaano (qolfoof qaaradeed). 

Haddaba maxkamaddu waxay Soomaaliya u xukuntay 100% qaybta 

kowaad, oo ah 12mayl. 

Qaybta labaadna waxay maxkamaddu Soomaaliya u xukuntay 75%, halka 

Kenya la siiyay 25%. 

Qaybta sadexaad waxay maxkamaddu Soomaaliya u xukuntay 66.5%, 

halka Kenya laga siiyay 33.5%. 

Go’aanka ay maxkamaddu ridday waa kama danbayn, oo way ku 

qasbanyihiin labada dawladoodba in ay fuliyaan, sidaas ayuuna rasmi ku 

noqonayaa xad-badeedka Soomaaliya iyo Kenya. Aduunyaduna waxay 

qaadanaysaa go’aankaas, oo Soomaaliya waxay yeelanaysaa Soohdin 

caalami ah oo la aqoonsan yahay. 

Waxay dad badini iswaydiinayaan 12mayl ee Kenya la siiyay iyo waxa ay 

maxkamaddu ku salaysay?  taas jawaabteedu waxay tahay qaanuunka wax 

la inoogu xukumay ayaa wuxuu qabaa in haddii laba dal muran badeed 

dhexmaro aan dawladna laga dhigi karin dawlad bad la’aan ah (landlocked 

state), sidaas darteed ayaa Kenya loogu xukumay qaybta aan soo 

tilmaannay. Waxaa kale oo mudan in la tilmaamo in ay tahay qaybta wax 

laga siiyay Kenya mandiqadda dhaqaalaha (200mayl) ee aysan ahayn 

qaybta koowaad (12mayl). 

Waxaa mudan Amaan gooni ah dhammaan dadkii loo igmaday ka 

shaqaynta hawshaas ee muujiyay kartida iyo waddaniyadda, kana 

shaqeeyay difaaca xaqa dhaxalgalka ah ee Ummadda Soomaaliyeed, 

waxaana ka mid ah dadkaas: (madaxwaynihii hore Xasan Sh. Maxamuud, 

Abukaate Muna Sharmaan, Maxamed Cumar Saalixi “AU”, xeer ilaaliyihii 

hore Axmed Cali Daahir, wasiirkii hore ee arrimaha dibadda  Foosiya Xaaji 

Aadan, Ra’iisu wasaare ku xigeenka Mahdi Maxmed Guuleed, Danjire Cali 

Siciid Fiqi, garyaqaanka qaranka Suleemaan Maxmed Maxamuud, qareen 

Xamse Ibraahin Cabdullaahi, Danjirihii hore Yuusuf Garaad Cumar iyo 

Danjiraha hadda Abuukar Daahir Cismaan “Baale” ). 

Waxay ila tahay dadkaasi in ay mudanyihiin amaan waarta, oo ay ku 

habboon tahay in la siiyo billadsharaf, arrintan badda iyo magacyadoodana 

lagu daro Manhajka waxbarasda. Ugudanbayn waxay u muuqataa in ay 

Soomaalidu ku guulaysteen dacwaddii badda, oo ay hanteen xaqii ay ku 

lahaayeen biyaha badwaynta Hindiya, guushaasina waa guul wadareed ay 

dadka Soomaaaliyeed ka wada qaybgaleen, dawladihii isaga danbeeyay 

xukunkana ay hoggaamin fiican ku yeesheen, gaar ahaan hoggaanka hadda 

jooga ee Madaxwayne Maxamed Cabdullahi Farmaajo, oo u dhabar 

adaygay cadaadis kasta oo lagu saaray in uu ka tanaasulo dacwadda badda. 

Waxaa qoray: 

Prof: Maxamed Cabdullahi Tawakal

  

Taariikhdii iyo halgankii golihii sare ee kacaanka  

Ummad waliba waxay leedahay taariikh ugaara oo lagu xasuusto halgamadii 

iyo marxaladihii ay usoo martay dhismaha nolosheeda iyo jiritaanka 

qaranimadeeda.  

Taariikhahaas oo kale waxa horseeda ama dhaliya geesiyal kasoo dhex baxa 

bulshadii ay ka dhasheen iyaga ah kuwaas oo hurmuud unoqda meelmarinta 

himilooyinka dadyawgoodana katilmaan qaata dadka kale. 

Soomaaliya waxay kamidtahay dalalka aduunka ku caan baxay halganka 

taariikheed dagaal dheeraadana usoo maray gobonnimada iyo xoraynta 

bulshada. Gumaystuhu wuxuu loodin waayey soomaalida oo u dhalatay sinji 

keenadiid ah oo aan oggolayn adoonsiga iyo cadaadiska isticmaarka. 

Dadkayagu iyaga oo isuku duuban waxay wakhtiyo kala gaddisan 

ujilibdhigeen daan daan sigii iyo weerarradii istimaarka. Tan iyo horraantii 

qarnigii   16aad markii uu geesigii axmed guray dagaalka bilaabay waxay 

ummada soomaaliyeed kujirtay kacaan aan kala go’lahayn oo ay kaga soo 

horjeedday gunimada iyo dhagarta gumaysiga. 

1899 waxaa dalka kaqaraxday tawraddii hubaysnayd ee uu hoggaaminayey 

halyaygii Sayid Maxamed Cabdile Xasan, kacaan kaas labaad oo socday 

21sano oo xidhiidh ah wuxuu kamid ahaa dhaqdhaqaaqii gobonnimo doonka 

Afrika wuxuuna ummadda soomaaliyeed ureebay sharaf waayo aragnimo iyo 

dhiirrigalin  gobonimo doon ah. 

Kacaankii  saddexaad ee ururkii dhallinyarada soomaaliyeed (SYL)  ee  

bilaabmay 1943kii waxa uu mideeyay halgankii ay dadku ugujireen 

madaxbanaanida kacaankaas waxaa ujeeddoonyikiisa kamid ahaa in uu 

abuuro midnimo in afka Soomaliga laqoro in ladaryeelo dhaqaalaha dalka iyo 

in kor loo qaado aragtida siyaasadeed lagana tirtiro qabyaaladda. 

Halgankaas muddada 5ta qarni ah ay ummadda Soomaaliyeed kusoo jirtay 

wuxuu ugu dambayntii gaadhsiiyay inay gobonnimo hantaan 1960kii labo 

waaxyood oo kamida ah qaybihii uu gumaysigu ukala googooyay 

hasayeeshee talisyadii 9kii sanadood ee wakhtigii gobonnimada 

kadamabaysay dalka maamulaayay waxay garabmareen ujeedoonyinkii 

gobonnimada loodhaliyay. 

Waxaa lagu tuntay xeerkii iyo qawaaniintii dawladnimada waxaana halkaas 

ka dhashay in xaquuqdii dadka la duudsiiyo laguna tagrifalo hantidii 

dadweynaha. Waxaa yimid dhac dil iyo musuqmaasuq. 

Muddadaas 9ka sanadood ah wax mashaaric ah kama taabba gelin dalka waxa 

nolosha dadka soomaaliyeed la degey shaqa la’aan, cudur, saboolnimo, iyo 

jahli midnimadii iyo walaaltinimadii waxa beddelay xasilooni  la,aan 

cadaalad darro, eex, qof jeclaysi, qabyaalad iwm. 

Dhibaatooyinkaas oo dhami waxay sigeen gobanimadii iyo qaranimadii ay 

ummadda soomaalyeed usoo dhiig baxday. 

Dadka soomaaliyeed waxay u dulqaadan waayeen foolxumadii iyo 

jahwareerkii dalka ka taagnaa waxayna in badan ka dhursugaayeen isbeddel. 

Ciidamada qalabka sida oo u dhaartay daafac dalka ilaalinta gobannimada iyo 

danaha soomaaliyeed kama daahsoonayn marxaladdaas halista ah ee ay 

ummada soomaaliyeed maraysay.ciidamada oo dhibaatooyinkaas soo 

gaarayeen maadaama ay ka mid ahaayeen dadweynaha waxay lahaayeen 

hogaan horusocod ah oo watay jaangooyada siyaasada iyo dhaqaalaha ay 

ummada soomaaliyeed kaga bixi karto dhibaatooyinka ciidamada oo 

waajibkoodu ahaa In ay ummadda ka daafacaan gudaha iyo dibaddaba waa 

ka fogaayeen musuqmaasuqii dalka ka socday waxayna xiriir adag la 

lahaayeen dadweynaha oo ka sugaayey ciidamada in ay ka sabata bixiyaan 

dhibaatooyinka. 

Sidaas daraadeed ciidammada qalabka sida waxay iyagoo ay taageeraayeen 

dadweynaha soomaaliyeed curiyeen kacaankii libineed 21ki oktoobar 1969kii 

sidii kacaamadii ka horeeyayba ay u lahaayeen geesiyaal ay ku hirtaan waxaa 

kacaankii 21kii octoobar 1969kii horseed u ahaa geesiyaal ka tirsan 

ciidamada qalabka sida oo uu hogaaminaayey jaalle maxamed siyaad barre. 

Hanadadaas oo aan marna maskaxda ummadda soomaaliyeed ka salguurayn 

waxay yihiin ; 

1-Jaalle s/gaas Maxamed  Siyaad Barre 

2-S/guud Maxamed Cali Samatar 

3-S/gaas Xuseen Kulmiye Afrax 

4-S/guuto Ismaaciil Cali Abokor 

5-S/guuto Axmed Suleebaan Cabdulle 

6-S/gaas Cabadalla Maxamed Faadil 

7-S/guuto Cali Mataan Xaashi 

8-S/guuto Maxamuud Geele Yuusuf 

9-S/guuto Maxamed Sheikh Cusmaan 

10-S/guuto Maxamed Cali Shire 

11-G/sare Axmed Maxamuud Faarax 

12-G/sare Faarax Wacays Duule  

13-G/sare Muuse Rabiile Good 

14-G/sare Cabdirisaaq Maxamuud Abubakar 

15-G/sare Axmed Xasan Muuse 

16-G/sare Cabdulqaadir Xaaji Maxamed 

17-G/sare Cusmaan Maxamed Jeelle  

18-G/sare Maxamed Cumar Jees  

19-G/sare Cabdi Warsame Isaaq 

20-G/sare Maxamuud Mire Muuse  

21-G/dh Salaad Gabeyre Kediye  

22-G/dh Axmed Maxamuud Cadde  

23-S/Guuto Maxamed Caynaanshe Guuleed 

24-Dh. Maxamed Yuusuf Bashiir 

25-Dh.Cabdi Xaaji Maxamed( cabdi qoslaaye) 

Hoggaamiyaha kacaanka jaalle maxamed siyaad barre waxaa uu 23ki bishii 

oktoobar 1969kii laba maalmood dhalashadii kacaanka ka dib ummadda 

soomaaliyeed ugu warramay sababihii dhaliyay kacaanka wuxuuna sheegay 

in aanay ciidammadu awoodda dalka ula wareegin xukun jacayl iyo dana gaar 

ah hasa yeeshee ay ku tallaabsadeen in ay wax ka qabtaan himilooyinkii 

dadka  oo sii baaba,aya  

Golihii sare ee kacanka oo ka koobnaa saraakiil  laf dhabar u ahayd 

ciidammada tallaabadii ugu horeysay oo ay qaadeen waxay ahayd in la 

burburiyo dhibaatooyinkii ay dalka dhaxalsiiyeen maamulladii hore wuxuuna 

tirtiray dilkii iyo qawlaysigii dalka ka taagnaa isla markiiba wuxuu dib usoo 

nooleeyay yididiilooyinkii iyo hankie dadka soomaaliyeed ka qabeen nolosha 

G.S.K.wuxuu god dheer ku riday qabyaaladii eexdii musuqmaasuqii iyo 

arimihii foosha xumaa ee la xadhiidhay wuxuuna abuuray bulsho ku dhisan 

midnnimo sinnaan caddaalad shaqo iyo horumar  

G.S.K waxay u miidaan dayeen siyaasadda dhaqaalaha dhaqanka wax 

barashada caafimaadka gaashaandhigga iyo guud ahaan nolosha 

gobonnimada dhinac kastaba ha ahaatee. 

G.S.K waxay had iyo jeer si isdaba jog ah u qorshaynayeen jaangooyana u 

samaynayeen xubnaha horumarka dalka xalliga mashaakilka ijtimaaciga ah 

iyo guud ahaan sidii loo gaadhi lahaa horukac deg deg ah dhinac kasta oo 

samaynaya nolosha ummada  

WQ/ Wasaarada Warfaafinta JHF 

Waa socotaa…. 
 

 

Qaybti 3aad 
MUUQAALKA  SADDEXAAD 
Dambeed , Daallin iyo Duullaan  baa  soo  gelaya. 

DAALIN: Galab  wanaagsan  

DAMBEED: Bal gankaan ahay eega gadahaygana fiirsha Immisaa   laygu   

gabraartoo Afrika  aan geyigeeda Gaadiid qaad bixinaayey. Markuu  meel  

gilgilaayo Garbi  baa  layga  dhigtaa Reer   galbeed  giddigii uu   ku  soo  

gabbadaa. Waxa aan gudo maanta'aan Idiin galo caawa iyo gacan  saarkil 

dhexdeenna Inta   aynu   gar  qaadno wax gumaystadeennii is gargaari ogeyd 

Garowsho aan isa siino. 

DAALLIN: Yes!  Yes!  That   is right, waa yahay, waa daw. 

DAMBEED: Guntii  xaalkii  dhexdeenna inoo gooni ahaa ee Inoa  gaarka   

ahaa Siyaasaddii  guntanayd daallinow sow g·aranmeysid (Aamus cabbaa ra) 

Afrikoon  kala  goyno Soomaaloon  kala  geyno Midba   gees   u  afduubno 

Miyeeynaan  ku  guddoomin 

DAALLIN: (Madax rux)   Raa! Haa!  waa xasuusnahay.  

DAMBEED: Gelinkii dambe maalintii ay kala guurka  ahayd Galabtii  

casarkii gabbalku liiqa dhigaayey Gadaalkii  makhri bkii aanay  gaadhin  

caweyska Todobadii galawdeeda saacaddoo ku  gammuuran  oo aan  goo go'  

lahayn daallinow soo garanmaysid? Goob joog  baad ka  ahayd! (Hor iyo 

gadaal iyo harecraha, dhaqaaq joogsi  bu u  billaabay )  

DAALLIN: Yes! Haa! Goob joog baan  ka  ahaa Siyaasadii 

guntanaydGuddounshaan   ka   ahaa. 

DAMBEED: Waan  kuu  guud   marayaaye maxaa  kaala  gudboon? 

DAALLIN: Duullaanoow godob raagtayoo gurigiisa  dhextaal 

Buu Dambeed soo qodayaa anigoo  garanaaya xaajaduu  gocanaayo 

Kama  gaagixinaayee bal ma kuu  godliyaa? 

DAMBEED:Haa,  Haa! 

DAALLIN: Arrintii  guracneeydee Inoo  gaarka  ahayd Waxa igala gudboon 

Anigoon geesna ka dhaafin Maxaa  keenay  golaha? (Miiskuu  dharbaaxayaa) 

Maxaa keenay golaa? 

DUULAAN: Maxaa keenay golaa; Dambeed  

DAMBEED: (Naxsan, hantaatac)  AAA, III, EEE....  

DAALLIN: Maxaa  keenay  golaa? 

DAMBEED: Waxan u  golleeyahay 

ee  galabta  arrinteeda Imminka  keenay  golaa Ayaan  idiin  gelayaaye Idinna   

iiga   garaaba. 

DAALLIN: Ihii,  Ihii. 

DAlVIBEED: Siyaasaddii   guntanayd Ayuunba an la garriiray Gayigaa 

Enef dhii haddii  aad  ka  garoocdoo Kiinya   aad  kala  goysid Soomaalaan  

igaf aynin oo  u  soo gurmanayso Dalkcoodaan  ii gadmanaynin Ay  ku   

g·eediyiin.  Af rika  geeska  ku yaal Reer galbeed  giddigii Hadduu   maanta  

ka  guuro sow inoo guuldarro  maaha. 

DAALIN & DUULAAN: (Isku mar)  Waa inoo guuldarro 

DAALLIN:Geyigaa Enefdhii Geedba  kaagama  tocrnoo 

Taa garteedu ma laabna, Dambeed Xayle. Garaad  baanad  lahayn 

Waxbaa  guuraya  meesha geesey xaajadu  leeday aanad  ii  garannayn 

Soomaaloon geyigeeda gobollaan  ugu wanaagsan hore  kuugu  garoocay 

aad   la  gabaara  gurdaysay haddana  sii kala  goyoo ayagoon  is gelaynin 

kiinya  uun  ku  guf ee waanay  suura galaynoo 

waan  ka giigay  midkaasoo waan  ka  gaabsanayaa (Duullaan   buu  u  

iljabinayaa) geestaan  raacin  lahaa 

DUULLAAN:Dambeed  Xayle  Salaasow 

daallin   kuu  gabban   maayo Iskumuu  toosinin  geed sidaad  guul  ku  hclayso 

ee aad  ku  gaadhilahayd garab  uu  kugu  biirshiyo gacan  uu  kugu   siiyo baa  

idiin  gooni  ahayd hayecshee godobtii aad 

adigu  guuddka  ku  qaadday anigaa   u  guntanaaya gurigaa  Enefdhiise 

sidaa  uu uga   giigay baan  uga gaabsana.yaa gelimaayo  gartiisa Idinku  isla 

gorf eeya 

DAMBEED:Wax gumeysatadeennii Is   gargaari   ogayd xaajadaynu    

goorfeeynay gadaal  bay    ka   xumaatay garbo  weeye    dhankaasi gebi  

weeye  docdaasi gunteedii  walac  weeye godkii  aynnu  qodeynee Soomaali    

aan  ku   guraynay maygu  soo gambideenoo mataasaad    garateen? matasaad  

garateen ma sidaasaad garateen? 

(Dibedda  ayuu  u  baxayaa  isagoo  cadhaysan) 

DUULLAAN:  (Dambeed buu la faqayaa, .hoosna ugu sheega- yaa. 

bal aniyo daallin baa wada hadlaynee noo f aq­ daa. daallin, dambeed waad  

aragtaa  doodiisiina  waa ka caddeeyey duqu  waa  dudayaa wuxuu  daw u  

lahaa adigaa  dacwaddeediyo Dambaskeeda yaqaanne Xaajaduu  diirka  ka  

qaaday Aniga wayga dedneyd (Aamusyar) dayaxaa bari  gaadhay inta  aan 

dabajoogey aan galbeed daafac lahaa talo kale wayga  dednyd dambeed waa 

ka cadhoodee Shirkeennii  ka dudaaya arrinta  maanta  daqmaysa adigaa 

daawadeeda deenyaqaad  u  lahaa. Ta  kale  ka danbysa dab sawaaxili waa  

kan kugu soo degdegayaa isagaan  dawlad  ahayn dan kaluu  u  socdaa. 

dul ahaan arrintoo dhan Isku soo wada duub oo Adiguun baa u damiin ah 

(Aamus yar) . degmadaa Enefdhiina dad Soomaaliya weeye danwadaagta  aan  

raacno bay dacwaddeedi hayaan duulkii foosha xumaaye dhulkan  aad 

degeneeyd dunjigiisa   lahaa hadday maanta  damceen inay dawladnoqdaan 

Ooy danahooda  fushaan door maxaad bidilayd 

DAALLIN:   (Aamus cabbaar ah)  Look !  duullaan. Degmadaa Enef dhii dad  

Soomaaliya weeye waa  se  dal Kiinya  seero iyo dan danwadaag  la  ahaa. 

Haddii layga diraayoon dibadda  ugu  baxaayo Intaanay  dawladda   qaadan 

Waa inaan   jar degaayoo, degelkooda dhexdiisiyo duddadooda f.adhiisto 

Ayaa ii dan ah maantoon dariiqeedii hayaa.    

DUULLAAN : waa tahay 

DAALLIN: (xanshashaq)  daaqsin geel hadal  jooga anaa kuu dulmaraayee 

dedan weeye midkaasiye ha ka  qaadin daboolk  dibnuhuun  ka   adkow cidina  

yaanay  dareemin dabin  baan  xidhayaayoo calaalkaan   duldhigaayaan dayn 

ka  soo  lulayaa dalluun  baan  qodayaayoo Iyadoo hoos  u daloosha san afka 

dooga ka saaray Intaan  ciid   ugu  daadsho Dushanaaan  salabeeyo ha la 

moodo daleed 

DUULLAAN : Ha   lagu  daato dabeeto 

DAALIN: Haddii aan doodda rogaayo Enef dii darayeeyo dab sawaaxili  

siiyo miyaanay doogsin ahayn reer galbeedku ku daaqo 

DUULLAAN :('Qosol) Ha, Haa..... HAAA! llama    aha Sidee? 

DAALIN:Sidee  baanay  u  ahayn? 

DUULLAAN: Daallin! 

Degmadaa  Enef dhii illayn kaama  dahsoonoo 

dad  Soomaaliya weeye dood aan ku soconayninoo dib  u soo 

noqondoontiyo deelqaaf  kuuma  habboona, (aamus yar) 

immisaad dabin qooshay callalkaad   dul   dhigaysay daf   la   soo  odhanaayey  

oo lagu   daadan   oggaa 

dunidu maaha sidii (Codkuu  bedelayaa  si  kulul) sidee  baad  tahay  daallin 

dunidu  maaha  sidii dadkii  wey  ilbaxeenoo maanta   waa  didsanyinoo inta 

ay is dadbeen mindidaad ku dileyrny ee weligood dabar goysay in ay daabka  

qabtaanoo adiga ay ku dilaan 

bay diir madoowdii rabtaa sao kuwaa  ku  diraayee  Aad  dibadda uga 

baxaysid (codkuu bedelayaa si qabow  oo gaagaabsi ah) 

dambeed  baad  badh ka siisay ay  ka  dagaalansanyiin Soomaali  haynagu  

daarin mar labaad dagimaysid Anigu  waan  kuu  digayaa Enef dhii iska 

daayoo haw duduucin  Sawaaxil anigu  waan  kuu  digayaa 

wax  yar  baa  inagaga  hadhay Afrika faraheennii  ka  baxday  Afrika 

 

QW/ Abwaan Cali Sugulle 

Waa socotaa… 
 

Soomaali Macnaha  Ingiriis Macnaha 

Bad Badda  Bad Xun 

Bud Garruun, qool Bud Unug, unug dhalid 

Run Xaqiiq, aan been ahayn Run  Carar 

Bed Inta dhul u fadhiyo, Masaaxo Bed Sariir 

Good Mas madax madow Good Wanaagsan 

Food Tinta fooddeeda Food Cunto 

Car Wir Car Gaari 

Sun Wax khatar ah Sun Qorrax 

Fur Weelasha af xirkooda Fur Dhogorta xoolaha 

Sin Sinta jirka Sin Dambi 

Gas Duf ama dhogor Gas Neef, baasiin 

Soon Bisha ramadaan Soon Dhaqso 

See Sidee See Arag 

Sow Amaa, Armaa, billaa, malaha Sow Abuurid, doofaarka dheddig 

Seed Boqon, seedka ciribta iyo  muruqa kubka 

isu haysa 

Seed Iniin 

Dad Bani-aadam Dad Aabbe 

Show Malaha Show Arag, bandhig 

Mood Soco, gudub, malo, maalka inta aan 

xoolaha ahayn 

Mood Niyadda qofku sida ay tahay 

Mud Cad, tahar iyo baruur isugu jira oo 

shafka iyo candhada geela u dhexeeya  

Mud dhiiqo 

Bid Carar Bid Xaraash 

How Bood How Sidee 

Can Labada can ee daamanka middood Can Awood (fal gargaare) 

Way Ciil farta la qaniino Way Jid, hab 

Leg Shaf Leg Lug 

Tin Tinta madaxa Tin Gasac 

War Hadal, balli War Dagaal 

Shine Indhayar Shine Iftiin  

Tab  Xeelad Tab  Lifaaq maro ama warqad ah  

QAYBTA AFAR AAD:   DHIRTA DAAWADA LEH (Geedakaris) 
Waagii hore inta aan la baran daawada cusub ee haatan la yaqaan 

dadkii hore geedaha caleentooda iyo xididdadooda bay cudurka ku 

daaweyn jireen . Kumanyaal gu' ka dib bay aqoonta qofku gaartay 

heer uu ku garto waxtarka iyo anfacada aan dabayaaqa lahayn, ee 

ay naftiisa u leedahay abuurta ku wareegsan agagaarkiisa, oo daawada 

dhirtu (geedakaris) ka mid tahay. 

Reer-miyiga soomaaliyeed waxay weli ku dhaqmaan daawada dhirta 

ay ka dhaxleen facyaalkoodiihore.Dhirtaas dhawr ka mid ah baannu 

jecellahay in aannu meeshan kaga faalloono, maxaa wacay 

lama wada koobi karo oo aad bay utiro badan yihiin. Cudurrada ay 

dhirtaas ku daaweeyaanna way tiro badan yihiin iyaguna, laf jab,ay 

kabiddeed iyo cirrid xanuunaya daawadiisa inta u dhexaysa dhirtooda 

bay ka helaan reer-miyigu. Geedakariye yaalku caloolxanuunka bay 

fiiro gaar ah siiyaan, oo yiraahdaan cudurrada oogada oo idil buu 

sabab u yahay. 

Daawada dhiryaqaannada adduunku ku sanceeyaan cudurrada 

caadiga ah waxtarkeeda dhaqtarro aqoon dheer leh baa xaqii jiyay, 

shakina kuma jiro; dalal badan baana lagaga dhaqmaa daawada 

dadweynaha, oo taageeraysa tan cusub. Daawadhireedda 

geedakariyeyaal ka Soomaaliyeed  wax  ku sanceeyaan, sida ay 

.yiraahdaan, annana kulama asaraartami  karno, waxaa ka mid ah: 

b) dacarfaal 

t) caallirjoojis 

j) kabidda lafaha 

x) baanasho 

kh)  qaniinyo halaq 

Sidii aannu kol hore u niri, daawada ay dhiryaqaannada miyigu wax 

ku sanceeyaan oo dhan waxay ka sameeyaan geedaha Soomaaliyeed 

caleentooda , xididdadooda, jiliftooda, mayraxdooda, mirahooda, 

xabagtooda, kd. lnkastaba,dhawr geed ee ku saaban 

iyo t) oo keli ah baannu meeshan kaga faalloonaynaa . 

b)Dacarfaal 

Dhiryaqaannada reer miyigu buro weyn bay siiyaan sifaynta 

caloosha , daawadhir.eedda ay ku sanceeyaanna waxtarkeeda wuu garan 

karaa qof kasta oo aqoon guud u leh daawooyi nka, ama garaad qaba, 

ee u ·f iirsada sancadooda . Daawada dacarfaalka waxaa laga sameeyaa 

dhir caan ku ah Soomaaliya oo ay ka mid yihiin:  

1. Carmo 

2. Dacar 

3. Galool 
4. j leelo 

5. kullan (shillan) 

 

1. Carmo 

Waa geed mira yaryar oo la cuni karo leh, 00 kuwa bunka u eg kolka 

ay geedka ku yaalliin. lnta ayan bislaan miruhu oo cagaaran yihiin baa 

biyo lagu kariyaa, ka dib waa la miiraa oo la qaboojiyaa inta aan 

dacarfaal ahaan loo cabbin. Caleenta carmada waa la qallajiyaa, oo 

la tumaa. Ka dib dabqaad dhuxulo dab ahi ku jiraan baa lagu shubaa 

caleentii la budeeyay, sida luubaanta. Qofka har gabka iyo xummadda 

qaba baa hoosta loo geliyaa dabqaadkii oo caleentii carmada 

qaaceedii ka dalluumayo, sida fooxa. Buste baa la huwiyaa qofka, si 

uumiga udgoon ee carmadu u diiriyo oogada qofka. 

2: Dacartu 

Xaskusha bay u egtahay aragga guud, dhulka banm an iyo balliyada 

bay ka baxdaa, aalaaba. Caleema ballaaran oo buruq iyo dhacaan casi 

ka buuxo buu leeyahay geedkaasi. Lat iyo mayrax toona ma leh 

caleemuhu, geedka jirriddiisayna ka baxaan, sida cawbaarka. 

Marka ay gahayrto laantu hoos bay u godantaa, way engegtaa ka 

dibna geedka ka go'daa. Ubax keli ah oo 2 mitir dherer le'eg baa kor uga 

dhex baxa caleemaha dacarta, sidii hooto waran, guudkana shucub 

isna cas ku leh. Ubaxu weligiis kor buu utaagan yahay ee ma goto, sida 

caleemaha. Erayga "dacar" macnahiisu waa caloolxanuun , qaras, 

kharaar, dhacaanka laamaha dacartuna aad . buu u kharaar 

yahay.Sidaas awgeed baa,malaha, magacaas loogu bixiyey geedka. 

Caleemaha engegan ee dacarta dadka duumada qaba baa lagu 

uumiyaa,sida carmada. Laamaha dacarta ee qalalan waa la tumaa oo 

budo laga dhigaa. Markaas baa biyo lagu daraa oo inta la miiro, sida 

carmada, la cabsiiyaa qofka la qarasbixinayo. Dacarta sun 

dugaagga lagu laayana waa laga sameeyaa. Dha caanka dacarta oo 

aan biyo lagu barxin baa loo mariyaa lihibka lagu dagayo dugaagga. 

3: Galoolka 

Waa geed dheer oo ka baxa dhulka sare iyo godbahaba .Mul­ laaxda 

laamaha aan weli gahayrin baa la ruugsiiyaa qofka la dacar faalayo. 

Dhacaanka mullaaxda oo macaan dhanaan-xigeen ah waa la liqaa, caana 

geel ama ari ama fuud baana la cabbaa goorta ay calooshu socoto ka dib, 

sida ay yiraahdaan dhiryaqaannadu. Cunna qallafsan lama siiyo qofka 

intii beri ama laba ah, si ayan socodka caloosha u joojin. 

4. Jaleelo ama Salamako 

Far Farta gacanta Far Fog 

Sir Khiyaano Sir Mudane 

If Duni, iftiin If Haddii 

Rid Tuur Rid Ka takhalus 

God Hog God Alle 

Hog God Hog Doofaar 

Wax Shay Wax Dhukay, wax xabag u eg, halbaar 

Us Aammus Us  Annaga  

Too  Middoo  Too Sidoo kale, xataa 

Tax Wax la tixo Tax Canshuur  

Tag Bax  Tag Lifaaqyar, daba gelid 

Bare  Macallij Bare Maran, qaawan 

Bar Calaamad Bar  Makhaayad  

Boor Bus, habaas Boor  Qof dabci qallafsan 

Bus Boor, habaas, siigo Bus Koryeeri, baabuur 

Fan  Xirfad, qaybta hore ama dambe ee 

gaadiidka 

Fan  Marawaxad  

Fig Fiq, Buurta Meesha ugu sarreysa Fig  Geedka tiinka 

Fin Nabar yar Fin Baallaha kalluunka 

Fir Dir ama farac ama abtirsiino laga soo 

farcamay 

fir Geed dhulalka qaboobaha ka baxa oo 

weligii cagaaran 

Sad Sed, Qayb cunto ah oo Ilaah nafley calaf 

uga dhigo 

Sad  murugo 

cub Cuf, Shay yar oo meel daloosha lagu 

gufeeyo  

Cub Dhasha libaaxa 

Big If, inta muuqda durbadiiba  

qarsooma; bilig 

Big weyn 

Bile  Qofka wax qurxiya ama kor u qaada Bile Xameeti  

Bow Jug, cod lagu muujiyo dhufashada. Bow Qaanso, rukuucid 

Bug Cod qarax Bug kutaan 

Hase Laga yaabee Hase Ciiro 

In Qayb In Gudaha  

Jab Laf ama shay jabay Jab Cirbad ku druid W
Q

/ 
B

ar
re

 S
h

. C
ab

d
u

la
h

i 

(B
an

ga
al

ad
h

e
e

sh
) 



  November, 30, 2021        Dhambaalka Cilmiga iyo Dhaqanka             Cadadka: 21-aad            Sannadka: 2-aad         Bogga:   3-AAD 
 

BILLE WAX KA QORA ARRIMAHA: FANKA, SUUGAANTA, DHAQANKA, HIDDAHA, AQOONTA & CILMIGA 

Waa geed gaaban oo ka baxa dhulka bannaan, sida balliyada Nugaaleed. 

Xididdadiisa yaryar baa la rujiaa, ama cleenta, qor raxda baa lagu 

qallajiyaa oo la tumaa. Ka d1b caano lo aad ama an baa lagu kariyaa oo la 

qaboojiyaa, si xididdada gufarkoodu .   w.eelka salkiisa ugu ururo oo 

dureeruhu u miirmo. Qofka la qarasb1xinayo baa markaas la cabsiiyaa 

4: Kullan 

Waa geed daawooyin badan laga sameeyo, oo Yaaqa ama Can­ jeelka u eg, 

qodxihiisa mooyee. Caleenta kulanku weligeed ma engegto oo wa 

abaarku-noole geedku. Mllaaxda cad e.laamaha baa biyo lagu kariyaa, 

sida jaleelada. Ka d1bna waa la m11raa oo la cabbaa. Mira sida kuwa 

bunka u eg kase waaweyn baa ka baxa geedka kulanka. Xagaag ii buu 

mireeyaa kulanku, casaan iyo madow isku dhafan weeye midabka miruhu, 

kolka ay bislaadaanse dhuguc guduudan bay guudka sare uga ekaadaan. 

Qolof adag oo beer hoose oo saliid lihi ku dhex jiro, sida lawska, bay 

miruhu gudaha ku leeyihiin. Miraha bisil biyo baa lagu kariyaa, sonkor 

ama malab baa lagu daraa, si loo macaaneeyo dhadhanka dureeraha 

shurbadda u eg ee ka soo baxa waxyaalahaas la isku daray. Marka ay 

qabowdo baa hadba in yar laga cabbaa, si..loo socodsiiyo caloosha. 

Beerka iyo kelyahana dheef bay s11saa shurbadda kulanku, sida ay 

sheegeen geedakariyayaalku. 

t) Caallirjoojis 

 

1. Murcanyo 

Waa geed dherer iyo taos uga baxa dhulka sare. Miro yaryaroo guduudan 

kolka ay bislaadaan oo la cuno baa ka baxa murcanada. Xididdo casaan-

xigeen ah oo yaryar buu leeyahay gee?ku, 1yaQ-aana la rujiyaa oo la 

tumaa, oo dhacaankooda bay ku rataaqmaan, sida burka. Nabarka 

caallirka ah ama markaas cusub ayaa lagu dhejiyaa rafaaqa murcanyada, 

oo loo daayaa qorraxdu ha qallaji­ see. Malaxda iyo dhacaanka ayuu 

rafaaqu ka soo nuugaa nabarka, waana engejiyaa oo sifeeyaa meesha bukta 

iyo agagaarkeeda 

2. Gogobo (Gagabood) 

Waa geed xididdadiisa lagu dhayo nabarrada dadka oogadiisa iyo 

xoolaha cadhada qaba,sida murcanyadaana looga shaqeeyaa marka 

nabarka lagu dhayayo. Caleemaha gogobada ee cagaaran shaaha bay ku 

karsadaan reer miyigu, sida Yicibta.Qof aan ubaran kharaarka-

dhanaanka shaaha gogobada uma adkaysan karo kolka hare, carat iyo 

udgoon maskaxda u roan buuse leeyahay ,oo dheel­ litira kharaarkiisa. 

Waxaa laga yaabaa inay gogobadu, haddii la hagaajiyo, beddesho ama 

la tartanto caleenta shaaha "Brook Bond", "Simba Chai", kd. ee haatan 

adduunka badidiis indhaha ku kala qaado subax kasta. In Soomaaliya 

soo saaridda shaaha kula beretanto Sri Lanka, oo ah dalkii shaaha, ma 

suurowdo yaa oran kara, haddii gogobadu hir gasho! 

3. Xardhagax 

Waa dhagax la tumo. Marka wiilasha reer miyiga la gudo ayaa budadaas 

lagaga dhayaa meesha mindiishu sartay, si uusan dhaaw­ ucu u hurgumin 

ama u kacdoon. oraymaha hare toddobaad buu saarraadaa nabarka,ka 

dibna waa laga fujiyaa oo dhaymo cusub la saaraa. Saddex dhaymo ayaa 

loo baahan yahay, si dhaawucu ku biskoodo. Saalada Bakaylaha iyo 

geed la yiraahdo "Shanbogsi " iyagana waa lagu dhayaa dhaawaca 

gudniinka inamada. 

4. Murre (malmal) 

Waa xabag sabakh midabkeedu yahay, oo ka baxda geed gaaban oo 

calaha gobollada bari iyo galbeed ee Soomaaliya ka baxa, sida Jadarka. 

Xabagta waa la tumaa kolka hare oo biyo lagu qasaa. Dureere adag buu 

noqdaa iskudhafkaasi ,meesha mindiishu ka sartay gabdhaha reer miyiga 

ee la guday ayaa in yar lagu dhib­ ciyaa, si uusan u caallirin nabarku. 

Malmalka waxaa kale oo lagu bukhuuriyaa (eeg t) 1) wiilasha iyo 

gabdhaha la gudo, carruurta yaryar kugtooda ama dhalada jilicsanna 

waa lagu malaasaa mal­ malka, si ay u adkaat 

WQ/ Axmed Cartan Xaange 

 
HORDHACA 

Waxaa aan ku faraxsanahay in ay ii suurogashay in aan qoro sannadkan 

labadakun suugaantii aan tiriyay muddo afartan sano ah, waa xusuus inta 

badan ka mid ah dhaq-dhaahqaaqii iyo isbeddalkii dalkeenna ka 

dhacayay xilliyadii kala duwanaa, waxaa ayna u qaybsan tahay xilliyadii 

dalkeena soo maray oo ah 1960-kii illaa labada kun. Waxa ay 

cabbiraysaa maansada iyo suugaanta halkan ku jirtaa maalmihii iyo 

habeennadii macaanka iyo qaraarkaba lahaa ee dadkeena Soomaaliyeed 

soo maray meel kastaba ha joogee, sideedaba bal halkee  kaga jiraan 

maansada iyo fanku nolosha Soomaalida, waxa ay kaga jiraan meesha 

bulsho kasta oo dunida ku nool ay kaga jirto, qarniyaal badan oo la soo 

dhaafay ayay inoo ahayd maansadu waxa kaliya ee laysku war geliyo, ee 

wax laysugu sheego, sida warfaafinta maanta. 

Qofku waxaa uu ku cabbiri jiray walina ku cabiraa hadba dareenkiisa uu 

maanka  ku hayo iyo sida uu u fekerayo, sida farxadda, murugada, 

caashaqa, quruxda, colaadda, nabadda iyo wax kasta oo uu doonayo in 

uu ka hadlo. Marka waxaa la oran karaa maansada iyo noloshu waa 

lammaane aan la kala saari karin marnaba, maansada iyo suugaantu waa 

dhaqan-sidayaasha ugu weyn ee aad ka heli karto wixii Shalay, Dorraad, 

Maanta. Fanku waa meelaha laga eego ilbaxnimmada iyo heerka ummad 

kasta leedahay ama lahayd, fanka iyo suugaantu waa halbowlaha 

dhaqanka ruuxiga ah ee qofka ku abuuran, waa summadda lagaga sooco 

shacbi kasta kuwa kale, laguna shaki bixiyo jiritaankiisa, iyo 

shaqsiyaddiisa goonida ah ee aanu cid kale la wadaagin. 

Waa waxa lagu summad iyo sinji sooco ummad kasta waxaa ay ka 

samaysan tahay intaa iyo in kaloo badan waa saldhigga lagama 

maarmaanka u ah ummad kasta ilbaxnimadeeda cusub ee xilligan. 

Fanka iyo suugaantu waa dhaqan gudbiyayaasha waa kuwa ugu 

saameynta badan bulshada, maxaa yeelay waxaa ay soo bandhigaan 

maansada, suugaanta iyo f anku sida bulshadu u aragto nolosheeda iyo 

fikirkeeda, dadbaa jira Fanka iyo Suugaanta u yaqaan iska bood bood aan 

macno lahayn kuwaa waxaa lagu tilmaami karaa dad ka fog aqoonta 

bulshada iyo cilmigaba sida aqoonyahanno hore u sheegeen. 

Waxaa habboon in dadka Soomaaliyeed gartaan qiimaha suugaanta iyo 

fanku u leeyihiin iyo la’aantood waxa aan noqon doono ama aan ku 

dambeyn doono. Waxaa waajib ku ah qof kasta oo muwaadin ah in uu 

wax qoro inta uu nool yahay cilmigeenii  waxa uu ku dhamaaday hadal 

aan waxba ka harayn, markaynu wax qorno waxaa ka faa’iidaysan doona 

da’yarta maanta joogta iyo kuwa dhalan doona ee u baahan in ay 

ogaadaan taariikhda dalkooda iyo guud ahaanba wixii la soo maray iyo 

sawirka runta ah ee dalkeenna iyo dadkeennu Soomaaliyeed ay soo 

mareen meel kasta ha joogeene. Ummad waliba waxa ay leedahay wax 

u gaar ah oo ay dadka kale kaga duwan tahay, waxa beryahan dambe soo 

ifbaxaya in dhaqan guur innagu dhacayo guddaha iyo dibaddaba oo la sii 

illaawayo wax alle iyo wixii aan hiddaha u lahayn ee inoo gaarka ahaa, 

sida Dhar-xirashada, Sheekooyinka, Cayaaraha, Murtida, Maah-

maahyada, Hees- Howleedyada, Heesaha Xoolaha, kuwa Beeraha, 

Farshaxanka, Kalluunka IWM. Waxa xataa maanta halis ku jirta luqaddii 

Soomaaliga oo erey walba erey qalaad meeshiisii gelayo, taasina waa 

khasaare aan laga soo kaban doonin,  waxaa aan  noqondoonnaa dad aan 

waxa ay gaar u leeyihiin  jirin. Haddaba waxaa la inooga baahan yahay 

in aan daafacno jiritaankeenna dadnimo inta aan talo faro ka bixin, 

dawada keliya ee aynu isku badbaadin karnaa waxa ay tahay iyada oo  

aan wax ku barano afkeenna hooyo sida dunida kale “ AF QALAAD 

AQOONTU MIYAA”.  . 

Suugaantan in aan qoro waxa ay suuro gashay markii la qoray afkeenna 

1973-dii, iima suurowdeen marnaba, maantaba kama wada hadalleen 

haddaan la qorin afkeenna. Mahadda waxaa leh ILAAHAY iyo intii ka 

shaqaysay ee go’aamisay qoraalka afkeenna oo uu u horreyo Allaha u 

naxariistee Marxuum Maxamed Siyaad  Barre. 

Waxa dalkeena yimid toddobaatanaadkii madaxweynihii hore ee dalka 

Sinigaal Mr. Singoor waxa uu yiri waxaad tihiin dalka keliya Afrika xorta 

ah markaad afkiinna wax ku maamulateen, carruurtiinana wax ku 

baraysaan, waxa uu intaa raaciyay anigu waxaan addoon u ahay Afka 

Faransiiska. Ummadina horumar ma gaadho illaa ay afkeeda wax ku 

barato, ma nihin dad dhowaan soo bax ah, kumanyaal sano ayaan geeska 

Afrika ku noolayn, waxa aan u waynay ee ay u lumeen taariikhdeenii iyo 

wax badan oo nolosheena ka mid ah waa qoraal la’aantii aynaan waxba 

qoran jirin. Maanta waxaa raad raac taariikheed inoo ah wax ajnabi inaga 

qoray oo aynaan ogayn maxaa ka run ah maxaa ka been ah, markaa sow 

ma aynaan noqon qof baahan wixii la siiyaba cuna kol haddaanad waxba 

haysan. Bal tusaale yar aan soo qaadano inaga oon meel fogba eegin 

qasaaraha qoris la’aanta afkeena ka timid, aaway suugaantii iyo 

maansooyinkii tirada badnaa ee dhaxalgalka ahaa oo abwaaniintii 

taariikhda  iyo magaca weyn ku lahaa hal abuurka Soomaaliyeed sida:- 

 
 Cali Xuseen Xirsi  

 Barkhad Cas 

 Xaashi Cali Barre. 

 C/llaahi Suldaan Tima cadde. 

 Xuseen AwFaarax Dubbad. 

 Cali Cilmi Afyare. 

 C/lle Raage Darwiish 

 C/llaahi Qarshi Maxamuud. 

 Xaaji Af Qallooc. 

 Maxamed Cali Kaariye.  

 Ma tirinkarnee kuwaa iyo kuwo kale oo badan  oo magacyadooda 

aan la xasuusan ee maansada aan ka hadlayno ina soo gaarsiiyay ayaa 

waxba laga hayn hal abuurkoodii. Haddaynaan si ummadnimo ah uga 

fakarin arrintaa waxa aynu mudan doonaa dhaxal xumo iyo inagoo 

noqonna dad nool oo aan jirin. 

Run ahaantii ummadda aan dhaqankeeda ku faanin ee aan ka ilaashan 

dhaqammada kale ee weerarka ku haya waxa ay ku dambeeysaa dhaqan 

guur aanay ka soo waaqsan, waana sidaa waxa ay dawladuhu ugu 

bixiyaan kharashka badan . Suugaanta ku jirta diiwaankan anigu aan 

tiriyay waxa ay ku timid marba wixii hortayda ka muuqday iyo sida ay 

ila ahayd anigoo ay daacad iga tahay, waxa aan ka cudur daaranayaa 

haddii ay ku jiraan wax la dhibsan karo waa taariikh dhacday oo aan 

cidina waxba ka qaban karin ama qofku ha jeclaado ama ha necbeysto. 

“Taariikhdu dadkay bartaa dunida waayeheeda”, taariikhdu dadkay 

bartaa waxay dorraad mareen, ninna ma diiddo, ninna ma doonto, 

runtay dacal ku haysaa dadoow dadoow”. Sooyaalka taariikhda 

dalkeena suugaantu waxay ka tidhi,1960-kii waatey xoroobeen oo 

midowbeen labo qaybood oo ka mid ah shantii qaybood ee laynoo 

kala qoqobay, dadku waxay moodayeen xoriyadda inay tahay 

keenaysana wax wayn oo mucjisa ah, dadku waxay filayeen waxa 

kastoo baahidooda ah inay markaas ugu danbaynayso miyi iyo 

magaalaba tusaale qofka reer miyiga ahi waxa uu ku hamiyayaa in 

biyo la ‘aan maalinta Calanka la taago ay ugu dambayso meel walba 

Ceel iyo Barkad looga samaynayo, waa siduu kaga qayb galay doonistii 

xoriyadda ee xoolaha uu ku bixiyay, sidaabaa loogu han-waynaa  

loona haystay in dhibaato adduunyo inoogu eg tahay maalinta 

laynaga tago ee aan dowladda noqono ee isxukuno. 

Fikraddaas iyo dareenka  sidaas ah wax kale ma ahee waxay salka ku 

hayaan aqoon la’aanta aan u lahayn walina u leenahay sideedaba 

Dowladi waa maxay?, maxay doontaa? Maxay diidaa? Maxay u 

baahan tahay si ay Dowladi u noqoto mid shaqaysa oo miro dhasha? 

Su’aashaas iyo kuwo kale oo badan iyadoo aan lays wadiin  ayaan ku 

heshiinay  Aan maalo “Hasheena Maandeeq.” Markay labo sano jirtay  

Dowladdii kowda “Luulyo”1960-kii la qaatay waxaa bilaabmay guux 

iyo dhaliil lagu saluugayo Dowladnimada iyo Raggii mayalka u qabtay 

maamulkeeda, waxaa loo baxshay Dowladda magacyo badan Musuq-

maasuq, Hawaara, Cawaro, Markiiba waxaa madaxa la soo kacay 

qabyaaladdii dhoobada hoos gashay xilligii Gobanimo-doonka ee 

halkaa inay ku bakhtido ay ahayd mar haddii Qaran la dhisay.Markay 

halkaa marayso “Hal-abuuradu” waxay bilaabeen tilmaamo sheegaya 

dhaliilaha ka soo baxay Dowladnimadii,  

1) Hashaan Toban sano u heesaayay, Hoggaankiyo Heeryadiiba 
cuntee, Lixdankaan haybin jiray maxaa helay. 

2) Bal muxuu macneeyoo itaray Ministarkaan doortay, 
3) Isma doorin kaan shalay diray iyo daarta kii galaye, 
4) Dadkii nala gudboonaa dayaxuu u guuree Guulaystayaal 

Geediga.  
WQ/Cabdi Muxumed Amiin 

Waxaa lagama maarmaan ah in la dhowro guud ahaan goobaha 

iyo degmooyinka waawayn ee ay ku nool yihiin bulshooyinka 

tirada badan ee ay isu keentay nolosha magaalo uruursan kuna 

soo bilaabatay intii ka dambeeyey dagaaladii labaad ee dunida 

ka dhacayay wixii ka dambeeyay hamiga istiqlal iyo 

wadaniyadda. Soomaalidu waxay leedahay oo soo maray nolol 

kala duwan oo lookala qaybiyo saddex qaybood oo kala ah  

b. Nolosha xoolo dhaqashada  

t. Nolosha beero falashada  

j. iyo nolosha kaluumaysiga  

soomaalidu markii ay qaadatay xoriyadda waxay ku soo ururtay 

magaalooyinka waa weyn iyo dagmooyinka kala duwan, oo ay 

ka baadi goobaan isbaddal nololeed. Taas oo keentay in ay 

abuurmaan degaanno iyo magaalooyin waa weyn. Oo ay 

kajiraan  dhaqdhaqaaqyo ganacsi iyo warshado wax soosar, oo 

ay harersocdaan dhismayaal kala geddisan oo aad isugu dhaw. 

Kuna adagtahay in la waayo wadiiqo la kala maro qof kastaana 

uu u degay sida ay la noqotay, iyo inta uu rabayna cabirto. Hadda 

waxaa ka dhalan in deegaanku uu ka dhasho qashin faro badan 

oo meel walba ka muuqanaayo dadkuna aysan ogayn 

waxyeeladiisa guud ahaan, waxyeeladaas oo saamayn ku 

yeelanaayo oo dadaka dunida iyo dalagga. Xigmad waayo arag  

laga soo wariyay ayaa waxaa ay leedahay ( Qashinku inta uu 

kuujiro ayuu cudurku kuujiraa)  haddaanse laga foojignaan oo 

aan lagu dadaalin iska fogaynta wasakhda haraaga ah ee ku 

baahsan magaalooyinka oo lagu shubayo si ogaal ah oo ayna ka 

warhayaan waxyeeladiisa  waxaan qabaa in la qaado 

tallaaboyinkan soo socda  

1. In la wacyigiliyo bulshada  

2. In qashinka laa aruuriyo lana gubo. 

3. In gudigaa deeganka kormeraan heer degmo iyo heer 

gobal  

Run ahaanti waxaa la wayey oo meesha ka baxay bilicdii iyo 

nadaafaddii dalka oo dhan, waxeyna raacday qaran jabkii 

soomaaliya ku habsaday sanad 1991kii. Waxaa maanta adag in 

qof is xilqaamo oo uu ka shaqeeyo arimaha nadaafadda  la 

xariira, oo waxaa laga yabaa ama dhacday dadka ka shaqeeya 

nadaafadda guud  in la yiraahdo maxaa ka rabtaan oo meesha 

uga gureysaan iyadoo loojedo ujeedooyinka kala duwan oo aad 

layaabayso. Runtii dalka soomaaliya waxaa loo soo dhoofiyaa 

haraaga warshadaha kiimikada ee dalalka horumaray, waxaana 

lagu arkaa xeebaha soomaaliya haamo waaweyn oo yaala, 

waxaana ka soo aaden dhibaato aan la qiyaasikarin balse waxaan 

rajo ka qabaa in xal loo helo inta aysan nagu qarxin kiimikadaasi. 

Waxaa meel walba kaaga muuqanaayo qashin iyo haraadi ah oo 

ay ka mid yihiin caagagga biyaha laga cabbo, ee ay maayo 

saxada looyaqaanno, oo goobkasta oo magaalo ah aad ku 

arkayso. Layaabka ka siidaran ee kaa soo horbaxayo waxaa ka 

mid ah bacda wax lagu shubo, lafaha ka soo hara kawaanada 

hilibka oo la keenno waddooyinka magaalooyinka waawayn ee 

degmooyinka iyo gobollada soomaaliya. Sida aan ognahay 

nadaafadxumadaas waxaa ka dhalanaya cuduro badan oo laga 

qaado xanuuno badan oo kala ah  

b. Cudurada shubanka keena  

t. Cudurada qaaxada  

j. Kuwa dhimirka keena  

x. Cudurada duumada (malaria) 

bulsho kasta oo ku dhaqanta qaab magaalo, degmo,gobol iyo 

caasimadba waxaa xil ka saran yahay ka shaqaynta nadaafadda. 

Dadka ku nool goobaha la soo sheegay in ay ka tashadaan sidii 

ay u ilaashan lahaayeen fiyoobida caafimaadkooda,haddii ay 

ahaan lahayd tan dadka, duunyad iyo dalagga. Si taasi u 

dhadhacdo oo ay ugu qabsoonto  bulshadaas dhawrista iyo ka 

warqabka deegaannadooda waxaa lagamamaarmaan ah in ay 

qaadaan talaabooyinkan soo socda  

 Sare uqaadidda wacyigalinta bulshada  

 Ilaallinta nadaafadda guud 

 In la abuuro goobo gaara oo la geeyo qashinka la 

soo fogeeyo 

 In la ganaaxo ciddii ku xadgudubta ilaalinta 

nadaafadda guud   

W/Q: Cabdulqaadir Maxamed Cali 
 



  November, 30, 2021        Dhambaalka Cilmiga iyo Dhaqanka             Cadadka: 21-aad            Sannadka: 2-aad         Bogga:   2-AAD 
 

BILLE WAX KA QORA ARRIMAHA: FANKA, SUUGAANTA, DHAQANKA, HIDDAHA, AQOONTA & CILMIGA 

 

 

 

QAYBTA SADEXAAD 

CUTUBKA1aad ALIFBEETADA 

LAHJADA   MAAYGA 

 

Shibly wywiing/ xarfaha waaweyn: 

 

B.        P.       T.       J.     Jh 

D.     Th.      R.       S.       Sh 

Dh.      G.       GH.       F.       Q 

K.          L.       M.       N.      NG 

W.        H.         Y.          NY. 

 

Shibly yaryar/ Xarfaha yaryar: 

b.        p.         t.        j.          jh 

d.         th.          r.         s.       sh 

dh.        g.        gh.        f.          q 

k.          l.        m.         n.       ng 

w.        h.         y.        ny. 

Shaghal wywiing/ shaqal waaweyn: 

A.   E     I       O        U. 

Shaghal yaryar/ shaqal yaryar: 

a.      e      i.      o         u 

 

Shaghal ing yaal/ Shaqal uyaal: 

 

Lahjada maayga waxaa uu leeyahay hal shaqal 

u yaal kaas oo ah xarafka "Y" xarafkan 

dhawaaqiisu wuxuu ka duwanyahay (e, iyo i) 

oo u dhowyahay balse aad uga duwan wuxuu u 

egyahay shaqalka(ı) ee Af turkiga, 

Shaqal uyaalka (Y) waxaa loo isticmaalaa 

dhawaaqa ugaarka ah ee lahjada maayga 

English ahaan waxaa ugu dhow in loo qoro 

sidan(eih), taasi oo inta badan laga dareemo 

dhammaadka kalmadaha lahjada maayga. 

Tusaale: 

Toory(mindi), Seedy(seeddi), Baahy(gaajo), 

waraapy(dhurwaa). 

Maadaama xarafka [ Y ] loo isticmaalay shaqal 

iyo shibbane si loo kala garto marka ay shaqal 

tahay iyo marka ay shibbane tahay waxaa loo 

sammeeyay sharci la yiraahdo( Shorongshoor). 

Shorongshoor: 

Haddii xarafka ( Y ) hortiisa shaqal jiro waxay 

noqonaysaa shibbane, 

 

Tusaale: 

Maay, Gooy(Gawsaha), Kooy(kaalay), 

Dhaay(Nadiif). 

Haddii xarafka ( Y ) hortiisa shibbane jiro 

waxay noqonaysaa shaqal. 

 

Tusaale: 

Maghy(magac), Yeemby(Yaambo), Lamy( 

Labo), kopy(Kabo), Mathy(Madax) 

Cutubka 2aad 

DHAWAAQA XARFAHA U GAARKA AH 

MAAYGA 

Afka maayga wuxuu inta badan kala 

simmanyahay xarfaha afsoomaaliga(Maxaa) 

marka laga reebo 3 xaraf oo aan Afmaayga 

laga helaynin waxayna kala yihiin: X, C iyo 

Kh. xarfahan lagama helayo dhawaaqooda afka 

maayga bedelkooda waxaa ku jira lix xaraf oo 

kale waxayna kala yihiin: P, JH, TH, GH, NG 

iyo NY. 

Xarfahan waxaa loogu dhawaaqaa sidan: 

P: xarafkan dhawaaq ahaan wuxuu u 

dhowyahay xarafka"P" ee Englishka, waxaana 

loo adeegsadaa marka xarafka "B" 

dhawaaqiisa uu fudud yahay.Wuxuu ka 

yimaadaa xarafkan Bishimaha, 

 

 

 

 

Tusaale: 

Lipee(Libaax), Heped(Xabadka),Hopoog(Gambo/Safaleeti), Hapiipy(Xabiibo), Hupung(Xubin). 

JH: xarqfkan wuxuu u gaar yahay afka maayga dhawaaqiisuna wuxuu ka soo baxaa marka la isku qabto 

gowsaha dambe. 

Tusaale: 

Jhab(jab), Jheer(xishood), Jhaf(meel hawd ah). 

TH: xarafka "Th" waxaa loo isticmaalaa marka dhawaaqa xarafka "D" uu fududyahay, hadaan si kale u 

dhigo waa xarafka [ذ] ee afka carabiga. 

 

Tusaale: 

Mathy(Madax), Mathal(ballan), Ithaaley(ido), 

GH: xarafkan "Gh" wuxuu u gaar yahay afka maayga waa xarafka "g" oo si fudud loogu dhawaaqay iyo 

xarafka"ğ" ee Af turkiga, 

Tusaale: 

Maghy(magac), Ighaar(wiil), Meghel(nin). 

NG: Xarafkan "Ng" wuxuu u gaar yahay dhawaaqa af maayga wuxuuna kamid yahay xarfaha loogu 

isticmaalka badanyahay afmaayga waxaa loogu dhawaaqaa Ereyada ingiriiska qaarkood sida: 

Giving(ing- da dambe) morn(ing) haddaba dhammaadka ereyadan oo kale ayaa loogu dhawaaqaa 

xarafkan"NG". 

 

Tusaale: 

Dang(ujeedo), Ming(Qol), Bang(dibadda). 

NY: wuxuu u gaar yahay dhawaaqa afka maayga. 

Tusaale: 

Nyaany'y(Yaanyo), Nyaanjury(Bisad), Kismaany'y(kismayo). Xarfaha aan laga helaynin afka maayga 

iyo khaladaadka ka dhalan kara: 

Xarfaha aan laga helaynin Elif maayga 

Xarfaha bedelka u ah 

Xarfaha aan laga heleynin Elif 

maayga 

Xarfaha beddelka u ah 

X: xarafka "x" kuma jiro af maayga 

beddelkiisa 

"H" Ayaa beddel u ah.Tusaale 

Hasyng(xasan) 

Kh xarakan lagama helayo afmaay 

beddelkiisa 

"Q" Ayaa beddel u ah. Tusaale 

Qaalid(Khaalid) 

C xarafkan kuma jiro af maayga 

beddelkiisa 

"A" ayaa ku jira sida English Tusaale 

Aliyoow. 

Shalreepy/Kala reebe: Haddii ay is raacaan laba shaqal oo aan ahayn shaqal dheer waxaa lagu 

kala reebaa shalreepy( ' ) 

 

Tusaale: 

Ba'iid(Baciid), Su'aal(Su'aal), Go'(Maro), Daa'uud(Daa'uud). Lamylaab/xarfaha labalaabma: 

Afka maayga wuxuu leeyahay xarfo labalaama waxayna kala yihiin:{R, iyo L}. 

Tusaale: 

R: Marry(Maro), irry(Qorax), Jarrab(imtixaan). 

L: Billaapy(mindi), Mallaay(Kalluun), Hillymy(Riyo 

Tusaalooyin micnaha Ereyada maayga: 

Alyng.   Wiil  Alang.     Calan Atar Cadar   isgoow (Udgoon 

 Areepy/areebo(gabar aan nadaafadda ku dadaalin).  Eethyng/eedin(Aadan), 

 Ered(dhabar/duudka),    Ed(cad/cod),   id (guri) 

Ilmy (cilmi),   Irbyd-irbid(cirbadd), iid(ciid)   Obsy/obsi(cabsi), 

 Opooy(ayeeyo),  Ol (colaad) Doghaal (odayaal) Dughaal (gabbaad) Ulmy(culimo), Urug(qaaxo), 

Uthug(caraf),  Usby(Tusbax). Bed(dhul firaaqo ah) Bohol(Tog),  Heped(xabad), Lipee(libaax)  

Neped(nabad),  Hupung(xubin). Faar ( fiish/ Dhalxan  ) Tab,( hab) MKaaghow(Tuke)  Jeel (jacayl), 

Jeng(waalli). Jhab(jab),  Jheer(xishood).  , Dereng(xasiig),  Dog(duq), doong(dalcad).  Mathy (madax), 

Raky/rake(rah) Ror (rar ) Roor ( orod)  So' (hilib) Sed(calaf). Showly(Shalow/god dheer),  

Shafar(gaajo)  Dharbaang(dharbaaxo)  Dhirif(xanaaq). Ger(gadh) gow(qar),   Iskood ( ugaar ) 

Meghel(rag)  Kor(Jirka) Kar(Dhar) kiyow(kicin) Lang(qof),  Legdyng(Hardan) Loo'(Lo'), 

Ludaay( ayax), Masiir(masayr), Meghyng(magan) Mogdy(mugdi),  Maas(amaah)  Nipir(nabar) 

Nuughow(dhuuqid),  Nahariis(naxariis). Bang(dibad) Fing(fin),  Dang(Dan). Withaay(saaxiib), 

Heped(xabad) Hergel(hurdada duhurkii, Hopaal(xabaal). Yoong(canaan), Yas (quursi) 

yeemby(yaambo). Nyaanyury(bisad),  Nyagaf(mukulaal shambay),  

W/Q Cabdin uur Cumar Cabdi 

QAYBTII 3aad 

 

Saameynta Gabayada 
  

Waxaan ku dhex jirnay qormooyinkeennii ahaa saameynta 

gabayga iyo sida uu uga xeeldheeryahay tiraabta caadiga ah. 

Waxaan horey u soo aragnay gabayo dhowr ah iyo farriimaha ay 

gudbinayeen, saameynta ay lahaayeen iyo sida ay u beddelayeen 

dareenka. 

 

Waxa aan rabaa in aan markanna soo gudbiyo gabayo iska soo 

horjeeda kana mid ah silsiladda gowracato. Gabayadaan oo ay 

adagtahay in la kala garsiiyo waxey ku tuseysaa xeeldheerida 

gabayada iyo nuxurka ay ku fadhiyaan. 

Waxa aan ku bilaabayaa gabay uu tiriyey abwaanka la yiraahdo  

 

“Axmed Cabdille Faarax” oo eedaynaya oda-dhaqameedyada 

beelaha iyo sida ay ugu noolyihiin dhiigga dadka, iyagoo isku 

diraya, dabadeedna wax ugu kala qaadaya xeer jajab aan 

waafaqsaneyn shareecada islaamka taasoo ay ugu wacantahay si 

ay ugu dhexnoolaadaan qayb libaaxna uga qaataan dhiigga 

yaallo, wuxuuna yiri: 

 

 Guurtida duqowdoo dhacdada, kala garqaadeysa. 

 Oo gooni ma ahee bulshada, meel kastaba joogta. 

 Guruub godobta barayaa jiroo, gooyo aadmiga e. 

 Geeridu aroortey dhacdaa geel u dararaaye. 

 Haddaaney gar exeed gudbiyin, ama gorfeeyneynin. 

 Ninna gabadha uu dhalay asaga, ee joogta gurigiisa. 

 Iyo gaariduu qabo gareys, waanu siin karine. 

 Waxey goo go’ haystaan markey, geeri huriyaane. 

 Guga nabaddu ay taagantahay, gacal ma haystaane. 

 Marka inamo gurbood soo kacay ah, godadka loo faago. 

 Oo qaar ay cududuhu go’een, dhiiggu gobo’leeyo. 

 Dharaartaa iney gool qashaan, garanba meysaane. 

 Galladoodu waa golxob iyo abley, la isku gooyaaye. 

 Guruubkaani dhiiggey gataan, waana gudayaane. 

 Godob li’I nabad lagu gam’aa, ma aha guushoode. 

 Qof kastoo gabood falahayey, gacan ku siiyaane. 

 Duqey kuma gafaayee sammaan, nama guntaayaane. 

 Goynmaayo xeer soo jiroon, godob abuureyne. 

 Gunta inaan u siibaan rabaa, baadil gaamuraye. 

 Gar gar iyo nin qaaraan bartiyo, beel wax laga goobo. 

 Oo gacan ku dhiiglaha wax dila, gowraca u diida. 

 Oo geel dareeriyo horweyn boqol ah geyneynin. 

 Oo godob sidey tahay magtii, gunud yar keenaayo. 

 Guruubkaan xummaantiyo fidnada, gurubsan oo goobi. 

 Oo geedka naartiyo shiddada, gelaya hoostiisa. 

 Afarreydii guud iyo tixdii, soo gunaanadaye. 

 Garta oo ilaah baa jiree, gees iskaga riixa. 

Gabaygan oo aan intaa ku dhammeyn ayaa laga soo qaatay 

inta dulucda ah ee abwaanku bartilmaameedsanayey. 
 

Imminkana waxaan doonayaa in aan soo gudbiyo gabay 

jawaab u ah oo uu tirinayo abwaanka la yiraahdo  

 

“Cabdi Jaamac Maxamed” (Dhagaweyne). 

Abwaanku wuxuu tilmaamayaa kaalinta oda-

dhaqameedyada ay kaga jiraan bulshada iyo sida ay 

muhiim ugu ahaayeen kala hagidda bulsho uu ka lumay 

sharcigii iyo kala dambeyntii, la’aantoodna uu dhici la haa 

xasuuq baahsan wuxuuna yiri: 

 

 Murti gaan ah gabay xiiso badan gogol dhig miisaan leh. 

 Galbis maanso geeraarro culus gool abwaan dhaliyey. 

 Naxwo gudubsan arar lagu gam’iyo xaajo libin gaadhay. 

 Gurdan culus gariir laga nixiyo gebiyadoo ciiray. 

 Gob careysan waa lagu yaqaan geyrtan waligeede. 

 Sida gorey gubatada tukubi gaar iskaga haayo. 

 Ama aar in badan geylamoo gaajo ku abaaday. 

 Ama gugaca roobkiyo mayay galal xareedeeyey. 

 Ma gingimay gammaankaan wadayna hilin ma gaarsiiyey. 

 Afartaa ga’da iyo wowga iyo geyn maka higgaadshay. 

 Halkaan uga gol-leeyahay murtida waa gol iyo baare. 

 Hayeeshee nin gowracato iyo soo galbiyey sheeko. 

 Gabay aan maqlaan doonayaa inaan gufeeyaaye. 

 Gabyaayow gafkaad guurtidiyo odayo gaarsiisay. 

 Guubaabadaadii shacabka iyo soo dagaal gelinta. 

 Dakanooyinkaad naga gashiyo godobta kuu aasan. 

 Guhaad caro leh guutadaad duntiyo gaasaskaad bixisay. 

 Ummad gama’san oon kala gurnoon goyno taladooda. 

 Oo naga gar diideyn haddii eeddu kala gaadho. 

 Wadddan gumuc ka taliyoon laheyn maamul kala gaaro. 

 Xaqoodii ma wada gudi karaan goosankaan haraye. 

 Hadba wixii xal lagu gaari karo waa go’aan dhab ahe. 

 Gar eexeed haddey nala gashoon gacal ku daaweyney. 

 Tolkii shalay is gowrici jiroo kala galliin waayey. 

 Annagoo heshiis gaamuriyo horumar gaarsiinna. 

 Waxey noo gartaan eheladaan kala gar siineyno. 

 Gibir ma ahan xaaraana iyo ribiyo guulguule. 

 Hayeeshee gabyaayow waxaad geysataa badanee. 

 Gumeysiga gurboodkiyo hablaha gabannadii laayey. 

 Raggii ganacda ciiddeenna iyo gadashadeed doortay. 

 Kuwa cadowga gacaleystay oo gaalku daba joogey. 

 Xafladdiisa gaarka ah maxaad gabay ku taageertay. 

 Intarneetka wixii kuu galaa goordhow ku hor yaale. 

 Kugu godan umuuraha berrina waa lagaa gudiye. 

 Afartaa gantaal aan ridiyo gumucyo waaweyn dheh. 

 Goolaaftankii maansadiyo gabayadeyddi dheh. 

 Kubbadaan giraangirinayoon goolka ku ogaaday. 

 Een shabaqa gaarsiiyey iyo garashadeydii dheh. 

 Labadenna kii qalad galiyo kii gacmaha laabtay. 

 Nin kastaba wuxuu gudo iyo wuxuu galo abaalkeeda. 

 Labadeenna geesood dadkaa noo garsoor noqone. 

 Gummaad shacab ninkii geystey oo beesha kala gaabshay. 

 Dekkadiyo garoommada xiriyo goob wax barashoo dhan. 

 Wadaadaddana iib geeyn jiroo gaalo eheleystay. 

 Guud ahaan shacbigu garanayaad boor is gelisaaye. 

 Ha gilgilan waxaad galabsataa goor dhow ku horyaale. 

W/Q: Cali shariif carabow 

Waraabku waa hab kamid ah hababka ka qayb qaata 

beerashada iyo wax soo saarka kaasoo kala leh noocyo kala 

gaddisan, waraabka beeraha ee cusubi  waxaa la soo ikhtiraacay 

600B.C. 

Waraabku waxaa uu u qaybsamaa si guud laba hab kuwaas oo 

kala ah  hab dabiici ah {naturel rain fall irrigation  method,and 

artificial irrigation application} oo ah hab aanan dabiici ahayn 

ee gacan kuwaraabis ah waraabka aan maqaalka manta ku soo 

qqadan doono waa kan aanan dabiiciga ahayn. 

Inta aanan hababkani casriga ah soobixin waxaa ay beeralaydu 

tabacooda ku tiirsanayd habka dabiiciga ah kaasoo laba xilli oo 

uu roobka da’o uun ay ahayd in wax la abuurto, halka inta 

udhaxeysa labadaasi xilli aanan jiri jirin wax tacab ah walina waa 

ay jirtaa beeralay wali aanan habkii qaddiimiga ahaa aanan ka 

gudbin sababtana waxaan ku sheegi karnaa laba arrimood oo 

kala ah. 

In aanay beeralaydaasi beerahooda udhawayn  meel webi ah oo 

ay ka suurtowdo in ay waraab ka sameystaan ama biyagalin. 

Iyo in aysan heli Karin dhaqaale ay kusoo iibsadaan agabka 

biyaha ukala gudbiyo beerta iyo biyaha wabiga ama laagta 

biyaha kaydisa gaar ahaan dalkeenna waa ay badanyihiin 

beeralayda aanan helikarin in ay waqtikasta helaan biyo ay wax 

kutabcadaan, tani waxa ay kadhigantahay  in uu yaryahay wax 

soosarka dalkeenna hadddii ay yartahay inta heli karta 

waraabka joogtada ah. 

Waraabka casriga ah ee beeraha waxaa loo tiriyaa [Egypt] 

masaarida oo kamid ah wadamada ugu wax soo saarka badan 

ee dunida intii mudda ahna ka soo muuqda kaalimaha hore 

wadamada ku loolama, sababaha waxaa lasheegaa in fatahaad 

uu sameeyay wabiga dherarka badan ee niilka [river nile] ay ka 

kaheleen waraab beeraley ka fogaa wabiga, itaa wixii ka 

dambeeyay waxaa billowmay habab waraab oo uu ugu 

horreeyay habka gacan ku waraabinta oo ay dadka wabiga 

biyaha ay ka soodhuraan duudka kusooqaadi jireen kuna keeni 

jireen beeraha xilliga roobabka sida caadiga ah u da’a ay 

yaraadaan. 

Faa’idooyinka waraabka 

Markasta biyuhu waxa ay faa’ido u leeyihiin noolasha noolaha 

oo idil haddaba dhirta iyo dalagyadu waxa ay kamid yihiin 

noolaha mana jiri karaan biyo la’aantood sida aanan noolaha 

kale ee dunida guudsaarani u noolaan Karin biya la’aantood, 

 Beeraha waxa kale oo ay muhiim ugu tahay waraabka waa in 

ay hadba beerta inta waraabkeeda le’egyahay wax 

soosaarkeeda le’egyahay tusaale haddii uu roob da’o oo uu 

roobkaasi ka yaryahay cabbirka waraab dhuleedkiisa inta uu 

gudaha ugali karo dhulka 30cm waa ay yartahay suurta 

galnimada ay beertaasi dalag fiican kusoosaarto haddii aanan 

loohelin waraab lagu kordhiyo. 

Waraabka dalagga waxa uu ka difaacaa kulaylka haddii ay 

biyaha u kaydsani dalagga xididkiisa yaryahay cadceedduna 

kulushahay waxa kudhaca dalaga in uu daciifo oo qalayl lakulmo 

waqtigi goosashada oonan lagarin. 

Waraabka waxa uu ka qayb qaataa ka hortagga abaaraha 

maadaamaa ay yaraan karaan roobabka da’o waxaa lagu baxsan 

karaa biyo kaydsan kuwaas oo dib loogu waraabiyo dhulka 

kululaaday ama deegaanka daaqa haddi lakaydsan karo xaddi 

biyood udhigma in uu dhul daaqeed waraabiyo. 

Waraabka waxa uu ka qayb qaataa nafaqada dalagga oo aad 

ugu baahan maaddad haydarojiinka iyo nafaqiiyin kale oo ay 

biyuhu kusameeyaan carrada dhexdeeda. 

Faa’idooyinka waraabka iyo biyaha waa ay badanyihiin 

noolasha guud ahaanna muhiimad weyn ayey uleeyihiin. 
 

W/Q: Faarax  Macalin Muxumed 

Dr. Maxamed Daahir Afrax wuxuu ahaa suugaanyahan, taariikhyahan, 

sheeko-qore gaasabaxay, iyo cabqari Soomaaliyeed oon la illoobi doonin 

kasha iyo ruuxdana ku negaan doona. Wuxuu leeyahay sheeko-faneedyo la 

xiriira arrimaha bulshada, fan-masraxeedyo, iyo mudawanaad suugaaneed; 

kuwaas oo halbeeg aydoloojiyeed hindisay. Wuu hal'abuuray ilaa uu mawjad 

suugaaneed ka noqday, wixii laabtiisa ku jiray ayuu qoray kolkaas buu tiir 

suugaaneed aan liicin ahaaday. 

Dhabta ayuu goobay oo dhabbooyinkeeda cagta saaray dabadeedna 

raadkiisii ayuu marjiciyad afeed u rogay. Qalinkiisa aan joogsan ayuu u diray 

dunida iyo waxa guudkeeda yaal ee sooyaal iyo waayo'agnimo ah; 

horusocod iyo dibudhac; ilbaxnimo iyo badawnimo; horumar iyo hoobad; 

libin iyo jab; guul iyo guuldarro; nabad iyo colaad; dabeeto wuxuu noo 

sameeyey raadraac taariikheed iyo falakoori. Qoraa Afrax wuxuu ku dhashay 

magaalada Jarriiban ee gobolka Mudug sanadkii 1952. Wuxuuna kasoo 

jeedaa qoys Soomaaliyeed; Daarood, Majeerteen ah. 

Waxbarashadiisii iyo Hanaqaadkiisa: Asaga oo gaban yar oo markaas uun 

shan sano jirsaday ah ayuu dugsi Quraan galay. Bartaas ayey shakhsiyaddiisa 

foolaadka ah ka samaysantay. Sida Soomaalida u caadada ah kasbashada 

kasmooyin diiniya ayuu hayaankiisa waxbarasho ku billaabay, subax kasta 

dugsiga ayuu u kallahaa, asaga oo kalgacayl badan iyo jacayl kordhay kasha 

ugu haya. Inta uu loox geed laga qoray laabta gashado ayuu sii laxaadsadaa. 

Markii uu juskii koowaad dedaal shaqsiyeed iyo ka go'naan dhankiisa ah uu 

ku dhammeeyey, aabbihii oo dareemay garaad badnidiisa iyo fahmo 

fiicnidiisa ayaa goostay in uu geeyo dugsiga macallin Maxamed Cabdullaahi 

"Halaq" ee Jarriiban, lix bilood oo qura ayuuna Quraanka ku qaybay. Haa, oo 

qofka Soomaaligaa ee caadigaa sannado idil ayey ku qaadataa in uu 

Quraanka oo idil ama qaarkii uu korka ka qaybo. Balse kuraygan caadadaa 

soojireenka ah wuu jebiyey oo jid cusub ayuu jeexay. Dadka oo falkiisan la 

fajacay ayaa "Quraan-Ka-Adag" ku naanaysay. Markii uu sagaal jirsaday 

ayuu Muqdisho u wareegay asaga oo ku biiray dugsi nidaami ah kaas oo uu 

aabbihii gacale dhowr jeer kula taliyey. Dugsisigii sare ayuu dhammeeyey 

dabeeto wuxuu u majeertay Yaman oo uu jaamacadaheeda guunka galay. 

Halkaas ayuu ka billowday socdaalkiisii suugaaneed, waa barta ay 

afshaxannimadiisa ku bulaashay, khayaalkiisa curineed iyo hal'abuurkiisa 

waaqicigaana ku ibafurtay. Isbarbardhigga Suugaanta iyo Masraxa ayuu 

digrii ka qaatay kahor inta uusan Ingiriiska u qaanshaysan si uu 

waxbarashadiisa sare ugu soo qaato ilaa uu PhD ka gaaray, daraasaadka 

Afrika ayuuna ku diyaariyey. 

Hal-abuurkiisa Suugaaneed (buugtiisii) 

Dr. Maxamed Daahir Afrax waa qoraa, suugaanyahan iyo sheeko-qore jaad-

gooni ah. Wuxuu leeyahay qoraallo Soomaali ah iyo kuwo Carabi ah. 

Maxadyada Masar ee Soomaaliya ku yiillay ayuu wax ka bartay, asaga oo afka 

Carabigu aad u saameeyey, waa hubaal in uu dar-aqooneed asal ah ka 

durduurtay ilaa heer uu qoraallo farshaxamaysan curiyey, asaga oo heerkii 

dugsidhexe iyo sare aan weli ka gudbin ayuu xiddigiisu cirka xulay. Wuxuu 

qaaraan qumman ku darsaday hodminta maktabadda Soomaaliyeed iyo tan 

Carbeed ba, wuxuuna ku caanbaxay dhiganayaashiisa suugaaneed, fan-

masraxiyeed, Sheeko-faneed iyo fikireedba. Ibafurkii mashruuciisa 

qoraaleed wuxuu la kowsaday wargayskii xukuumadeed ee Xiddigta 

Oktoobar oo uu tiir toddobaadle ah ku lahaa, asaga oo kusoo daabici jiray 

qoraallo ribban iyo sheekooyin gaagaaban oo ciwaankoodu ahaa "Indha 

gorgor aan ku fiirino Soomaaliya." Gadaashii, qoraageennu wuxuu asaasay 

majaladdii ugu horraysay oo meel Muqdisho ka baxsan kasoo baxda, siiba 

magaalada Kismaayo sannadkii 1973 sida uu qoraaguba ku sheegay waraysi 

uu siiyey Dr. Ashkir Nuur. Isla waraysigaas ayuu ku xusay in judhii uu dalalka 

Carabta u wareegay 1980 ay baahinta qoraaladiisa suugaaneed iyo 

cilmiyeedba ay bateen, wuxuuna wax ku qori jiray wargaysyo carbeed oo 

Yamani u badan. 

Waxsoosaarkii Dr. Afrax waxaa ugu mudan: 

Nidaa Al-xorriyah: 1976 ayuu af Carbeed kusoo baxay. Buugga waxaa ku 

urursan sheekooyin dhaqanka Soomaaliyeed la xiriira iyo riwaayado 

sooyaaleed. Ma helin xog dheeraada oo dhaafsiisan in uu yahay sheeko-

faneed sooyaalka Soomaalida ku saaban. Nadaraat fi athaqaafa as-

Soomaaliyah: 2002 ayuu kasoo baxay "Xarunta dhaqanka iyo warbaahinta 

ee xukuumadda Shaariqa" Af Carabi ayuuna ku qoran yahay. Tiirarka 

dhaqanka Soomaaliyeed ee casrigaa ayuu buuggu si kooban usoo 

gudbinayaa. Cumar Cabdicasiis oo hordhaca buuggan qoray ayaa yiri: "Afrax 

mawduucan si heersare ah ayuu ugu faroyaraystay, qodobbada uu hoosta 

ka xarriiqay waa kuwo baaris dheeraada usii baahan. Soomaaliya waxay 

milgo gaar ah ku leedahay saqaafada Carbeed iyo tan Islaamkaba 

daraasadnina waa mid isbarbardhigga saqaafooyinka in badan ka 

iftiiminaysa". 

 Al-daraasaat alnaqdiyah wat-tasqiifiyah: buuggan wax xog ah kama helin 

waxaase hubaala in uu Af Carabi kusoo baxay. Waa daraasad naqdineed oo 

dhaxalka iyo sooyaalka ku saabsan; hal'abuurka iyo bilicda. Naqdigu waa 

weydiimo-aragtiyeed uu lafaguruhu soo gudbinayo, oo ku saabsan qoraalka 

iyo waddada uu suugaanyahanku u qaaday cabiridda aragtidiisa iyo 

dareenkiisa.  

Maanafaay (1979): Waa sheeko-faneeddii ugu horraysay ee Af Soomaali 

lagu qoro.  

Galti-macruuf (1980): Sheeko-faneedyada Afrax waxay diiradda saarayaan 

diihaalka iyo diifta danyarta sidoo kale waxay gaashaanka u daruurayaan 

anshax xumada iyo gardarrooyinka bulsheed ee baahay. Sheekooyinkiisa 

kale waxaa ka mid ah: "Durbaan been ah" ama "Guur ku sheeg". Waa tiraab 

suuugaaneedyo, sheekooyin xallad leh iyo casharro waaraya.  

Dal Dad Waayey iyo Duni Damiir Beeshay: buuggu wuxuu soo dhaweyn iyo 

bogaadin ka helay aqoonyahanka Soomaalida siiba kuwooda qurbajoogta 

ah. Buuggan, inta aad akhrinaysid, qoraagu wuxuu ku taabsiinayaa 

dhacdooyin dhaba iyo xogo sooyaaleed sugan. Wuxuu werinayaa waayaha 

Soomaaliya; laga soo billaabo qaranjabkii. Dabadeed wuxuu sawirayaa 

gadaalkii sida xaal noqday, sida ay dadka Soomaaliyeed diihaalka, gaajada 

iyo danbaaburada saboolnimadu u daashadeen; waayo waxaa hoy u ah dhul 

hoggaan la'aan ah iyo duni damiir beeshay: ma suuragal baa in Soomaaliya 

dib loosoo nooleeyo? Dal se hoggaan la'aan ma soo doogi karaa? Duni bilaa 

damiir ah dadku maku baraaraan? Bal aynu ka wardoonno, laga yaabee in ka 

wajaabidda iyo gorfaynta arrinkan uu ku culaysiyo e. Si fudud buugga ayaad 

uga bogan kartaa. 

Wasiir Cabdifitaax Nuur Ashkir buuggiisa " اراتحو  مع 

 wuxuu ku sheegay: "Dr Afrax wuxuu ku "واجنبية صومالية رموز

wanaagsanyahay barigantaalidda hibooyinka soo koraya, koolkoolinta, 

dhiirrigelintooda iyo ka kaalmayntooda wax kasta oo qoraayada cusub 

ka caawiyanaya inay calanwalleeyaan. Ururka Qalinlayda Soomaaliyeed 

(Pen) iyo Akadeemiyad Goboleedka Afka (AGA) ayaana marag u ah 

waxsoosaarkiisii iyo sida uu Af Soomaaliga ugu hagar baxay una 

daahfuray hibada faca sookoraya si sawraca Soomaaliyeed dhalan rogga 

iyo milanka looga dhowro. 

Dr. Ashkir mar uu Dr. Afrax weydiiyey: "Ma jiraan buug cusub ood soo 

waddo? Nooga warran qorshahaaga qoraaleed ee marxaladda soo aaddan?" 

Wuxuu ugu warceliyey: "Waxan ebyey buug saddexda luuqadood ku qoran 

(Soomaali, Carabi iyo Ingiriisi) welina tifaftir baa ku socda waxaanna ku rajo 

weynahay inay dhawaan soo baxaan, Alle idankii". 

Dhanka arrimaha siyaadda haddaan milicsanno, Afrax iskuma uusan 

wasakhayn mawjadaha siyaasadeed oo shaatigiisa ayaa u caddaa. Inkasta oo 

uu hal'abuur qoraaleed iyo dhaqdhaqaaqyada u gargaaridda afka iyo 

hiddaha uu ku hawlanaa; haddana wuxuu wasiir iyo xildhibaan kasoo noqday 

xukuumaddii kumeelgaarka ahayd. Sidoo kale wuxuu wax ka asaasay 

Akadeemiyadda Goboleedka Afka (AGA) oo guddoomiye ka ahaa. 

Naafidatun calal Ibdaaci fii Khaliif Cadan: Buuggan waxaa lagu tiriyaa 

foolaadka daraasaadka laga qoray 'Suugaanta isbarbardhigga iyo dhaxalka'. 

Waa buug akhristayaasha, lafagurayaasha iyo qoraayadaba xogo ribban ku 

harqinaya, wax weyn ayey ka dheefayaan waayo waxaa qalinka u qaatay tiir 

ka mida tiirarka fikirka iyo ruugcaddaa afka, dhaqan iyo sooyaalka 

Soomaaliyeed iyo kan Carbeedba ku xeeldheer. Buuggu lix cutub ayuu ka 

kooban yahay, cutub kasta waxaa ka milaala casharro xul ah, 

waayo'aragnimo, murti iyo maahmaahyo, daraasooyin taariikheed, xul 

suugaaneed. Buuggu ma aha mid si kusoo booddo ah kusoo baxay, bal'e waa 

maandaar miid ah iyo irrid saqaafadeed. Sidaas oo kale bogcad 

juquraafiyadeed oo waa marjac asaasiya sooyaal, suugaan iyo afba laga 

dhitaysan karo.  Eebbe weyne ha u naxariisto Afrax jannadiisana ha ku marti 

sooro. 

                     W/Q: Maxamuud Cali  Aadan "Hoorri 
 
 

Xiriirkii Ganacsi  ee Soomaaliya iyo Dawladihii Giriiga & Roomaanka 

Soomaaliya waxa ay aheyd xarumihii ganacsi ee ugu muhiimsanaa 

waayihii hore, waxa ay aheyd  xudduntii ganacsi iyo ilbaxnimo ee 

dunidii hore. 

Waxa ay Soomaaliya astaan u aheyd waxsoosaarkii ganacsi ee ugu 

muhiimsanaa xilligaa oo ahaa Beeyada, Fooxa, Malmalka, Luubaanka 

oo loo adeegsan jiray Daaweynta iyo Cibaadada. 

Waxa xiriir ganacsi la sameeyey dawladihii xilligaa jiray, waxaa 

socdaal ku yimid dhulmareeno sooyaal ka tegey oo qoraaladoodii si 

faahfaahsan ugu xardhay keydkii ay qoreen. 

Dawladihii xiriirka la sameeyey waxaa ka mid ahaa Giriiga, 

Roomaankii, Bershiya, Bariga fog, iyo dhulalkii ilbaxnimadii hore. 

Giriirga&Romaanka  ayaa bilaabay xiriirkii Ganacasi ee ay la 

yeesheen dhulka Soomaalida ( Dhulkii Uduga). 

Giriigii ( Tiiriyaad)  markii ay qabsadeen Masar 330 sano ka hor 

dhalashadii Nabi Ciise C.S.w waxa ay bilaabeen in ay xiriir la 

sameeyaan xeebaha Soomaalida, waxa ugu muhiimsan ee ay ka 

qaadan jireen dhulka Geeska Afrika ee Soomaaliya ayaa ahaa 

Maroodiga loo adeegsado dagaalada, Foolka Maroodiga, Fooxa, iyo 

Udduga. 

Giriigu waxa uu usoo diray dhulmareeno xoga muhiima ku reebay 

Sooyaalka dunida, caddeyna u ah kaalintii ilbaxnimo, ganacsi ee 

dhulkii PUNT. 

Eratostene oo noolaa 200 sano ka hor dhalashadii Nabi Ciise C.S.W 

oo ahaa madixii Maktabadda AL- iskandariya, waxa uu xeebaha 

waqooyi ku magacaabay dhulkii Fooxa. 

Qoraalada ugu muhiimsan ee Giriigu ka qoreen waxaa ka mid a ah 

xogtii uu sameeyey sahamiyihii AGTHARCHIDES (130 C.H)  oo 

socdaal ku yimid dhulka Soomaaliyeed, waxa uu soo tabiyey in dadkii 

ku noolaa dhulkii Uddugga,                (Soomaaliya) ay ahaayeen dad 

caan ku ahaa sameynta hubka dagaalka sida Warramadda, 

Gaashaanka, waxa ay ahaayeen dad ku fiican ganacsiga oo dunidda ka 

iibiya waxsoosaarkii dabiiciga ahaa sida, Beyada, Luubaanta, Fooxa, 

Malmalka, iyo waxa carfoon oo muhiim u ahaa  daaweynta iyo 

cibaadeysiga bulshooyinkii hore. 

AGTHARCHIDES waxa uu soo tabiyey in dadkii deganaa dhulkan ay 

u ahaayeen qabiilo, reer walbana uu lahaa hogaamiya dhaqameed, 

dadkaasi waxa ay isugu jireen kuwa cuna Diinka, Kalluunka, iyo kuwa 

cuna Hilibka iyo caanaha  xoolaha oo kaliya, dumarka ayuu ku 

tilmaamay in ay ahaayeen dumur qurux badan oo indha kuusha oo 

qoortana ku xidha Cabaadh iyo wax qurxoon. 

Qoraaga Buugga Prepuls oo ah qoraa aan wali magaciisa dhab loo helin 

laakiin xogtii uu qoray la helay ayaa si faahfaahsan usoo tabiyey 

suuqyadii iyo magaalooyinkii dekedaha lahaa ee ku teedsana Xeebaha 

Soomaalida ee kaalinta kulahaa xiriirkii ganacsi iyo isku xirka baayac-

mushtarigii dunidda sida 

Avalites oo ah magaalada qadiimka ee Saylac oo lagu qiyaaso in ay jirto 

ku dhawaad 4000 sano, 

Mosylon oo lagu tilmaamay in ay tahay Boosaaso 

Hafun oo aheyd dekeda ku taalay Geeska Xaafuun  

Malao oo aheyd Berbera 

Sarapion oo aheyd Muqdidho, dad ay ku sheegeen Wersheekh 

Waxaa kaloo jiray dekedo kale oo magac lahaa sida Alola( Caloola) 

Essina, Tabae, Abuni oo ah Magicii punt,Aromata ama dekedii Udduga, 

waxaan lagu tilmaamay in ay aheyd Geeska Carfoon ( Gordofoy). 

Mundus oo lagu tilmaamay in ay aheyd (Maydh). 

Dhulmareenada Roomaanka ee sida wanaagsan uga hadlay dhulkan ee 

xogta ka qoray waxaa ka mid ahaa Pliny oo noolaa (23-79 C.D) 

Waxa uu soomaray dhulka xeebaha ah waxa uu sheegay in uu jiray 

Togweyn oo webi oo kale ah oo ku yaalay dhulkaa xeebta waqooyi ee 

Maydh udhow. 

Waxaa dhulkan loo yaqaanay  

 Magacyo kala duwan (Aromata,Land of Spice,Land of Punt , Land of 

Gods, Land of Myrah, Land of Frankincense) 

 Dhammaan magacyadaasi waxay isugu isugu biyo shubanayaan 

magaca Dhulkii Uddugga . 

Waxaa kaalin ku lahaa horumarka ganacsigan wax soosaarka 

dhulkeena ka sakow ganacsatadii Soomaaliyeed oo ku xeel dheeraa 

aqoonta badda iyo ku safarkeeda, doomaha badweynta Hindiyana 

hagga oo yaqaana xilliyada maansuunku dhacaan. 

Waxaa kaloo garab socday   ganacsiga badda, ganacsiga dhulka oo 

aheyd halkii uu ka bilowday dhabihii sooyaalka galay ee loo yaqaanay 

dhabihii Luubaanta 

 ( Frankincense  Road) oo ka horeeyey jidka ganacsi ee Xariirta (Silk 

Road). 

Dhulkeenu waa sooyaal guun ah, walina aan si wanaagsan loo daah 

feydin 

Waa inoo qoraalada danbe iyo Daahfeyd cusub. 

W/Q: Cabdiraxman Salic

